
КъБР-м и Iэтащхьэ КIуэ-
кIуэ Казбек и унагъуэр и 
 гъусэу хэхыныгъэхэм хэтащ. 
Абы Iэ щиIэтащ Налшык 
 къалэм дэт гимназие №1-м. 

- КЪЭРАЛЫМ и президент 
хэхыныгъэхэм Къэбэрдей -
Балъкъэрым и цIыхубэр жы-
джэру хэтащ я граждан къа-
лэныр ягъэзащIэу, гъащIэм, 
къэкIуэнум хуаIэ гупсысэхэр 
къагъэлъагъуэу. Абыхэм са-
зэрыщыщым гушхуэныгъэ ин 
къысхилъхьэу сыкъэкIуащ хэ-
хыныгъэхэм. Быдэу си фIэщ 
мэхъу ди къэралым и къэ-
кIуэнур шэчыншэу шэ сыпIэфI 
зэритыр - ар ди цIыхубэм я 
Iуэху еплъыкIэщ, гупсысэкIэщ. 
Хэхыныгъэхэр къызыхуэт щы-
мыIэу екIуу, зэпэщу йокIуэкI. 
ТекIуэныгъэр цIыху бэм, ди 
къэралым яйуэ щы тынущ, - 
хъыбарегъащIэ Iуэху щIа пIэ-
хэм я лIыкIуэхэм яжриIащ 
КIуэкIуэ Казбек. Хэхыныгъэ-
хэм къарикIуахэр наIуэ хъуа 
нэужь, Къэбэрдей-Балъкъэ-
рым и Iэтащхьэр къэрал Уна-
фэ щIым ехъуэхъуащ: «Къэ-
бэрдей-Балъкъэрым и цIыху 
псоми си щхьэми къабгъэ-
дэкIыу си гуапэу со хъуэхъу 
 Путин Владимир Владимир и 
къуэм, УФ-м и президент хэ-
хыныгъэхэм нэ рылъагъуу зэ-
рыщытекIуам папщIэ. 

Къэбэрдей-Балъкъэрыр 
дап щэщи щытащ ди Прези-
дентым и гъусэу, дяпэкIи абы 
къуэтынущ. Ди республикэм 
щыпсэухэр зэдэууэ екIуэ- 
лIащ хэхыныгъэхэр щекIуэ-
кIыну щIы пIэхэм, Путин Вла-
димир и телъхьэу Iэ зэраIэ-

Налшык дэт Макъамэ 
театрым щылэжьащ Уры-
сейм и Президентым и 
 хэ хыпIэ №158-р. Махуи-
щым цIыхухэм я къе кIуэ-
лIэкIар процент 80 хуэди-
зу къапщытащ. Хэхыны-
гъэхэр мыбдеж къы зы-
хуэтыншэу щекIуэкIащ, 
ар я нэIэ щIэтащ хабзэ-
хъумэ IэнатIэм и лэжьа-
кIуэхэм, кIэлъып лъа кIуэ-
хэм, хэхакIуэ комиссэм 
хэтхэм. Нэхъыщ хьэращи, 
къэралым къы лъы къуэ-
кIа Iуэхугъуэ нэхъыщхьэм 
я къалэн ща гъэзэщIащ 
гукъыдэж яIэу. 

- МЫ Iэгъуэблагъэм щоп-

ЦIыхубэм къагъэлъэгъуащ яку дэлъ зэгурыIуэныгъэр

тынум хуэпIащIэу. КъБР-м и 
ХэхакIуэ комиссэм къызэри-
тамкIэ, Владимир Владимир 
и къуэм папщIэ Iэ яIэтащ               
ди  хэхакIуэхэм я процент 
94,2-м. Псори зэхэту хэхыны-
гъэхэм екIуэлIащ ди респуб-
ликэм и цIыхухэм я процент 
95,8-рэ. 

Шэч хэмылъу, екIуэкIа Iуэху-
гъуэмкIэ цIыхухэм ди къэра-
лым и пашэр хаха къудейуэ 
аракъым. Лъэпкъыбэу зэхэт 
ди хэкум и цIыхухэм  дуней 
псом нэрылъагъуу гурыIуэ-
гъуэ щащIащ я Уна фэщIым 
зэрителъхьэр, ап хуэдэуи къэ-
ралым и къэкIуэнумкIэ абы 
зыхищIэ жэуап лыныгъэр зэ-
рыдагуэшыр. 

Ар зы махуэм тещIыхьа 
хэхыныгъэтэкъым. Ди Пашэм 

къыбгъэдэкIа унафэ  Iущхэр, 
акъыл зыхэлъхэр тегъэщIапIэ 
хъууэ, Урысейр къэ ралу къы-
зэтенащ, зэхъуэ кIыныгъэхэм 
къакIэлъыкIуа кризисым, зэ-
пIэзэрытыныгъэншагъэм дыз-
рагъэувауэ щыта щытыкIэ 
 гугъухэм дыкъикIыфащ. 

Урысей Федерацэм къа-
руущIэ къыхыхьэжащ, зыу-
жьыныгъэмрэ зыузэщIыны-
гъэмрэ я гъуэгум теувэжащ, 
дунейм пщIэрэ Iулыджрэ 
 щигъуэтащ. Нобэрей ди эко-
номикэр дуней псом щынэхъ 
лъэщхэм ящыщщ, ди цIыху-
хэм ягъуэт социальнэ дэIэпы-
къуныгъэхэми хуэдэ куэдкIэ 
хэхъуащ. Лъэпкъхэм я хаб-
зэхэр, щэнхабзэхэр, уна гъуэр, 
щIалэгъуалэр - а унэ тIы ны гъэ-
хэращ Урысейм и социальнэ 

политикэм лъабжьэ хуэхъур. А 
псори гурэ псэкIэ пэгъу-
нэгъущ, лъапIэу къелъытэ хэ-
кум и дэтхэнэ цIыхуми. А 
 фIыгъуэхэращ ди зауэлIхэр 
мы зэманым IэнатIэ гугъум 
щIыIутыр, ди къэ ралым и 
къэкIуэнумрэ шынагъуэнша-
гъэмрэ яхъумэу. 

Хэхыныгъэхэр зэрекIуэкIа 
махуищым къриубыдэу Уры-
сей Федерацэм и цIыхубэм 
къагъэлъэгъуащ яхэлъ зэ-
къуэтыныгъэ иныр, яку дэлъ 
зэ гурыIуэныгъэр, фIыуэ 
 ялъагъу я Хэкум и щхьэхуи-
тыныгъэр яхъумэну зэрыхьэ-
зырыр. 

Тхыдэ мыхьэнэ зиIэ хэ хы-
ныгъэхэт ахэр.

Си фIэщ мэхъу: дызэкъуэт-
мэ - дытекIуэнущ!» 

Макъамэ  театрым  и  хэщIапIэм

сэу Макъамэ театрым, 
Горь кий Максим и цIэр 
зезыхьэ Урыс драмэ 

 театрым и лэжьакIуэхэр, 
артист куэд. Дауи, ахэр ди 
хэхыпIэм къекIуэлIащ. Iуэ-

КъБР-м и Макъамэ теат-
рым дыгъуасэ щекIуэкIащ 
«10 лет - Крымская весна» 
махуэшхуэ концертыр. Ар 
къызэрагъэпэщащ Урысейм 
Кърым Республикэр къызэ-
рыхыхьэжрэ илъэсипщI зэ-
рырикъум и щIыхькIэ. 

ИЛЪЭСИПЩIКIЭ узэIэ бэ-
кIыжмэ, 2014 гъэм гъатхэпэм 
и 16-м тхыдэм къыхэнэн 
Iуэхушхуэ къэхъугъэ къэ -
хъуащ - Кърымым референ-
дум щекIуэкIащ. Хы ФIыцIэ и 
Iуфэм щыпсэухэм я процент 
90-м Iэ яIэтащ Урысейм 
Кърымымрэ Севастопольрэ 
къыхыхьэжыным арэзы те-
хъуэу. А махуэр гъэлъэпIэным 
теухуа унафэм Путин Вла-
димир Iэ щIидзащ 2014 гъэм 
гъатхэпэм и 17-м. Тхыдэм 
 захуагъэр щызэфIэувэжащ! 
Илъэс къэс гъатхэпэм и 18-м 
ар ягъэлъапIэ.

КъБР-м и Iэтащхьэ КIуэкIуэ 
Казбек Кърым Республикэм и 
Iэтащхьэ Аксенов Сергей гуа-
пэу ехъуэхъуащ, Кърымыр 
Уры сейм къызэрыхыхьэжрэ 
илъэсипщI зэрырикъумкIэ. 
«Тхыдэ захуагъэр, цIыхухэм я 

Урысейм Кърымыр къызэрыхыхьэжар ягъэлъапIэ

УФ-м и Президент Путин 
Владимир хэхыныгъэхэр 
иуха нэужь, Гостинэ дво-
рым щыIэ и штабым ща-
хуэзащ волонтёрхэмрэ 
жур налистхэмрэ. Псом 
япэу къэрал унафэщIым 
фIыщIэ яхуищIащ хэ-
хыпIэхэм кIуэуэ Iэ зыIэта-
хэм. «Къэрал властым 
 лъабжьэ хуэхъур урысей 
цIыхубэрщ. Пэжщ, иджы ри 
къалэн куэд къытпэ -
щылъщ зэфIэдгъэкIын 
 хуейуэ. Ауэ ди къарур 
щызэхэлъым деж псоми 
дапэлъынущ.

ЗЭРЫФЩIЭЩИ, хэт да-
пхуэдэу дызэкъуичыну хуея-
ми, хэт дапхуэдэу зэран 
къытхуэхъуну, дигъэшынэ-
ну ди ужь къихьами, зы-        
ми зыри къехъулIакъым.  
Иджыри къэс къыдамы-
щIэфар, дяпэкIи къыда-
щIэфынукъым. Псоми зэ-
гъусэу жы джэру Iэ зэра-
Iэтам къегъэлъагъуэ ды зы-
щыщ лъэпкъ, зетхьэ дин 
емы лъытауэ псори зы уры-
сей унагъуэ дыщыщу къы-
зэрыт щыхъур. Аращ псом 
нэхърэ нэхъыщхьэр», - жи-
Iащ Путиным. Абы къы-

Къэбэрдей-Балъкъэрым 
и хэхакIуэ комиссэм и 
унафэщI Джэш Вячеслав 
иригъэкIуэкIащ Урысей 
Федерацэм и президент 
хэхыныгъэхэм кърикIуа хэр 
къыщапщытэжа зэIущIэ. 

- ХЭХЫНЫГЪЭХЭМ хэлэ-
жьы хьа дэтхэнэми фIыщIэ 
яхузощI. Япэрауэ къыхэз-
гъэщыну сыхуейщ хъыбаре-
гъащIэ IэнатIэхэм махуи-
щым къриубыдэу я къару 
емыблэжу Iуэхум къызэ-
рыддыхэтар. Хэхыныгъэхэр 
зэрыкIуатэм, зэрекIуэкIым 
теу хуа хъыбархэр асыхьэту 
зэбграгъэкIыу зэрылэжьам 
зыкъомкIэ и фIыгъэщ Iуэ -
хур тэмэму зэрекIуэкIар. 
ФIы щIэшхуэ яхудощI жы-
джэру мыбы хэта ди хэха-
кIуэхэм, псори тэмэму екIуэ-
кIыным зи нэIэ тета хабзэ-
хъумэ IуэхущIапIэхэм я 
 лэжьакIуэхэм, щIыпIэхэм 
щы лэжьа комиссэхэм, рес-
публикэм и хэхакIуэ ко-
миссэм. Къыхызогъэщ ин-
тернет зэпыщIэныгъэр къы-
зэзыгъэпэщахэри. Псоми ди 
къару зэдгъэуIуу дгъэ зэ щIа 
лэжьыгъэшхуэщ мыр. Рес-
публикэм и хэхакIуэ ко-

Iэ  зэраIэтам  наIуэ  къещI

хигъэщащ зыхуагъэувыжа 
мурадхэмрэ къалэнхэмрэ 
дяпэкIи зэ рызра гъэ хъу лIэ-
нур. Къищы нэмыщIауэ, 
Дон бассымрэ Новорос си-
емрэ Iэ зэраIэ там тепщIыхь-
мэ, Урысейр абыхэм къа зэ-
рыщ хьэщы жым, зэ ри хъу-
мэм папщIэ, ди къэ ралым 
къызэры хуэ арэзыр къыхи-
гъэщащ Уна фэщIым. Абы 
къыхэкIыу, щIыналъэщIэ-
хэм я мурад, гугъапIэ псори 
нэрылъагъу  хъунымкIэ Уры-
сей Феде рацэр дяпэкIи дэ-
Iэпыкъунущ. Путин Влади-
мир щхьэ хуэу фIыщIэ яхуи-
щIащ и акъылэгъухэм, шта-
бым щылэжьахэм, IэIэтыр 
зы хуей хуэзэу екIуэкIы-
нымкIэ сэбэп хъуахэм. 

КъухьэпIэ къэралхэм хэ-
хыныгъэхэм къыхуаIа щы-
тыкIэр зым и дежкIи щэху-
тэкъым, уеблэмэ ди уна-
фэщIхэр зыпэплъам хуэдэу 
къыщIэкIащ. «Сыт-тIэ иджы-
ри фызыхуеяр? Iэгу тхуеуэн 
фигугъа? Iэщэ яIыгъыу 
къытпэщIэтхэр си щхьэми, 
сэ къыздэщIхэми, Урысейр 
нэхъ лъэщ зы щIыну зи му-
радхэми, абы и зыхъу мэ жы-
ныгъэр зыгъэ бы дэхэми, и 
щхьэхуитыныгъэр зыхъумэ-

ну хуейхэми, экономикэмрэ 
финанс хэм рэ зегъэужьы-
ным тела жьэ хэми Iэгу тху-
еуэнт ахэр?!» - къыхигъэ-
щащ Путиным. «НАТО-м и 
дзэхэр Украинэм игъэкIуэну 
хуитщ, игъэкIуа уэ щызауэхэ-
ми хэщIыныгъэхэр яхь. Дя-
пэкIэ Москварэ Североат-
лантикэ зэгу хьэныгъэмрэ 
зэщыхьэнкIэ зэрыхъунур 
хьэкъщ, ауэ абы кърикIуэ-
нум зыри хуейкъым, сыт 
щхьэкIэ жыпIэ мэ, абы ды-
зыхуишэнур Ещанэ дуней-
псо зауэрщ», - жиIащ абы. 
Путиным къыхигъэщащ но-
бэкIэ здынэсам Iуэхур ма-
мыру зэфIэ кIынымкIэ Фран-
джыр сэбэп зэрыхъуфынур. 

Президент къулыкъум щIэ-
рыщIэу щыпэрыхьэкIэ, Ад-
министрацэмрэ Прави тель-
ствэмрэ зэхъуэкIыныгъэхэр 
хилъхьэнрэ-химылъхьэнрэ 
ще упщIым, Путин Влади -
мир жиIащ иджыпсту ла -
жьэ гупыр Iуэхум гуа щIа -
фIэу зэ рыпэрытыр иужь рей 
илъэ ситIым ящIам къы-
зэригъэ лъэгъуар. Ар Пра-
витель ствэми, Центробанк-
ми,  Президентым и Адми-
нистрацэми зэре хьэ лIар 
 ды щIигъуащ. Апхуэ дэуи 

къы хигъэщащ къэралым и 
политикэ ухуэкIэр зэры щы-
там хуэдэу къы зэ рынэ жы-
нур. 

Украинэм щекIуэкI дзэ 
Iуэху хэхам теухуауэ къэрал 
Iэтащхьэм жиIащ Урысейм 
«киев режимым и нэIэ щIэт 
щIыналъэхэм ящыщхэм 
 шынагъуэншагъэр къы щы-
зэригъэпэщын хуей зэры-
хъунур». Ауэ щыхъукIи, абы 
игъэбелджылащ сыт щы-
гъуи мамыр зэгурыIуэны-
гъэм зэрителъхьэр, зэгъу-
нэгъу къэралитIым я зэ -
хуаку мамырыгъэ дэлъын 
папщIэ хэти епсэлъэну зэ -
ры хьэ зырыр. Абы фIыщIэ 
яхуи щIащ дзэ Iуэху хэхам 
щыIэ ди зауэлIхэм икIи 
жиIащ  зауэ губгъуэм ит щIа-
лэхэм къэралым и щыIэны-
гъэмрэ зыужьыныгъэмрэ 
къы зэ рытхузэрагъэпэщыр. 

Путин Владимир къызэ-
хуэсахэм яжриIащ УФ-м и 
Федеральнэ Зэхуэсым Зэ-
рызыхуигъазэм къыщигъэ-
лъэгъуа къалэнхэм дяпэ - 
кIэ зэрелэжьынур. «Быдэу 
жыс Iэфынущ къытпэщылъ 
Iуэху хэр къызэрымыкIуэу 
зэ рыиныр, куэд къызэры зэ-
щIаубыдэр, абыхэм ящыщ 
дэтхэнэри зэрызэ фIэт хы-
фынум шэч къызэрытез-
мыхьэр. Арыншауэ хъуну-
къым. Сыт щхьэкIэ жыпIэ-
мэ, цIыхухэм хэхыныгъэхэм 
къыщагъэлъэгъуам, Iэ зэ-
ра Iэта щIыкIэм наIуэ къещI 
мурад тщIа псори дгъэ-
зэщIэну къызэрытщыгу-
гъыр», - дыщIигъуащ Пре-
зи дентым. Къищы нэ мы-
щIауэ, УнафэщIым жиIащ 
Урысейр ипэкIэ кIуэтэным-
кIэ, лъэ быдэкIэ увынымкIэ, 
куп щIафIэу лэжьэнымкIэ 
 Iэмал псори зэриIэр, Хэкум 
исхэр зэкъуэту зэдэ псэу-
нымкIэ лэжьыгъэ зэ ре-
кIуэкIыр. Урысеймрэ Ки-
таймрэ я зэ хущытыкIэм 
 щы тепсэ лъы хьым къыхи-
гъэщащ къэралитIым я 
еплъыкIэхэр зэры зэтехуэм 
дунейпсо утыкур нэхъ зэ-
пIэзэрыт зэрищIыр. Москва 
дяпэкIи иригъэ фIэ кIуэ нущ 
Пекин хуиIэ пыщIэныгъэр.

 
НЭЩIЭПЫДЖЭ  Замирэ. 

миссэм и унафэщI IэнатIэм 
илъэс куэд хъуауэ сыпэрыт-
щи, мы гъэм екIуэкIа хэхы-
ныгъэхэр псом нэхъ арэзы 
укъищIу, ныкъусаныгъэн шэу 
зэрекIуэкIам гу лъыстащ, - 
жиIащ Джэш Вячеслав.

Ди республикэм хэхыны-
гъэхэм щыхэтащ цIыху                  
518002-рэ. Ар Iэ зыIэтыну 
хуитахэм я процент 95,80-
рэ мэхъу. Даванков Влади-
слав папщIэ Iэ яIэтащ 
 хэхакIуэхэм я процент                
1,12-м. Путин Владимир 
къыдэщIахэр процент 
94,21-рэ мэхъу. Слуцкий 
Леонид папщIэ проценти 

2,12-м, Харитонов Николай 
и телъхьэу проценти 2,45-м 
Iэ яIэтащ. 

Республикэм и хэхакIуэ 
 комиссэм хэтхэм хэхыны-
гъэхэм теухуауэ я гупсысэр 
къагъэлъэгъуащ, гу зылъа-
тахэмрэ зыщыгуфIыкIхэмрэ 
къыхагъэщащ. 

- УкIэлъыплъыну гухэ -
хъуэт цIыхухэр хэхыпIэхэм 
гукъыдэж яIэу, я къалэныр 
зыхащIэу зэрекIуалIэм. 
 Урысейм и къэкIуэну дахэр 
трагъэкIуащ ди хэхакIуэхэм! 
- жиIащ Атмурзаевэ Иринэ. 
Тап Руслан абы и псалъэр 
диIыгъыу, хэхакIуэхэм я хэ-

хуитыныгъэр зэрызэфIэувэ-
жам, зыужьыныгъэм и дамы-
гъэщ ар! Иджырей къэхъу-
гъэхэми емылъытауэ, Къры-
мым и цIыхухэр къэкIуэнум 
фIыкIэ щогугъ, Урысейм щып-
сэу лъэпкъхэм я гъусэу я 
къэкIуэнур яухуэ. Зэкъуэтыны-
гъэмрэ зэрыIыгъыныгъэмрэ  
я фIыгъэкIэ зыхуагъэувыжа 
къалэнхэр Кърымым исхэми 

Урысейми къехъулIэнущ. 
Кърымым щыпсэухэм узын-
шагъэ, ехъулIэныгъэ, ефIэ-
кIуэныгъэ, ТекIуэныгъэ яIэну!, 
- жиIащ КIуэкIуэм.

- Урысей тхыдэр къыгуэ-
хыпIэ имыIэу зыдэдгуэш 
Къры мымрэ ди къэралымрэ я 
зэкъуэтыныгъэр зэрыдгъэ-
лъапIэм мыхьэнэшхуэ иIэщ. 
Кърымымрэ Севастопольрэ 

иджы игъащIэкIи Урысейм 
щыщщ! Лъэпкъхэм я зэхуаку 
мамырыгъэ дэлъыну, зыу-
жьыныгъэм, узыншагъэм ини 
цIыкIуи дыхущIэвгъэкъуну 
фы къыхузоджэ! Псом хуэ-
мыдэу нобэ дызэщIыгъун, зыр 
адрейм дыдэIэпыкъун хуейщ! 
- жиIащ зэхыхьэ гуапэр езы-
гъэкIуэкI Мизиев Аубэчыр. 

«Урысей! Путин! ТекIуэны-
гъэ!» - жаIэ Путин хэхыныгъэ-
хэм зэрыщытекIуам теухуа 
хъыбар гуапэр концертым 
щы зэхэзыха Къэбэрдей-Балъ-
къэрым и щIалэгъуалэм. 

Концертым цIыхушхуэ къе-
кIуэлIат. Зэхыхьэр ягъэдэхащ 
«Кабардинка», «Балкария», 
«Арабеск», «Каллисто», «На-
сып», «Зори Кавказа» къэфа-
кIуэ ансамблхэм, КъБР-м и 
цIыхубэ артист Текуев Амур, 
уэрэджыIакIуэхэу Абэнокъуэ 
Рустам, Бэч Азэмэт, Жубоев 
Жамбулэт, Еуаз Азэмэт, нэ-
гъуэщIхэми. Абыхэм ягъэ зэ-
щIащ Хэку лъагъуныгъэм теу-
хуа уэрэдхэр.

ТЕКIУЖЬ  Заретэ.
Сурэтыр  Къарей Элинэ 

трихащ.

хум хэтащ нэхъыжьыфIхэр 
- лэжьыгъэм и ветеранхэр, 
Хэкум къы зэ рыщхьэ щы-
жам, цIыхубэ хозяйствэм 
хуащIа хэлъхьэныгъэхэм 
папщIэ къэрал дамыгъэхэр 
зиIэхэр. Зэрыт щIэщи, ап-
хуэдэхэм псом хуэмыдэу 
зыхащIэ къэралым и деж-
кIэ мыхьэнэшхуэ зиIэ Iуэ-
хур. 

ХэхыпIэ №158-м ди 
къэралым и Президентым 
и хэхыныгъэхэр зэрыще-
кIуэ кIам арэзы дыкъи-
щIащ, хъарзынэу лэжьы-
гъэр ирахьэкIащ хэхакIуэ 
комиссэм хэтхэм, - жиIащ 
хэхакIуэ комиссэм и 
унафэщI Бэгъуэт Хьэмид-
бий. 

ГЪУЭТ Синэ. 

КъБР-м и хабзэубзыху Iэ-
натIэм и УнафэщI Егоровэ 
Татьянэ Урысей Федерацэм 
и Президентыр хэхынымкIэ 
екIуэкIа IэIэтым хэтащ.

БЭРБЭЧ Хь. М. и цIэр зе-
зыхьэ Къэбэрдей-Балъкъэр 
къэрал университетым и щIы-
хьэпIэ нэхъыщхьэм щыIэ 
хэхыпIэ №147-м щыIащ рес-
публикэм и Парламентым и 
УнафэщIымрэ и щхьэгъу-
сэмрэ.

Егоровэ Татьянэ журна-
листхэм щепсалъэм жиIащ 
Урысейм адэкIэ иIэну зыу-
жьыныгъэмрэ ефIэкIуэны-
гъэмрэ папщIэ Iэ зэриIэтар:

- УФ-м и Президентыр хэ -
хын Iуэхур нобэ ирагъэжьащ. 
IэIэтым зэрыщIидзэрэ хэхы-
пIэ псоми, ди республикэри 
яхэту, цIыхухэр жыджэру йо-
кIуалIэ икIи абы дыщогу-
фIыкI. Сыт щхьэкIэ жыпIэмэ, 
нобэ дэ къыхыдох ди къэ-
ралым, ди бынхэм, абыхэм я 
щIэблэм я къэкIуэнур шына-
гъуэншэу икIи зэпэщу щы-
тыныр, абы ипкъ иткIи, дэт-
хэнэ зыми Iэ зэриIэтыну щIы-
кIэм зэи хуэмыдэжу мыхьэнэ-
шхуэ иIэщ. Псом хуэмыдэу 

Зыми  дызэкъуиудыфынукъым

къэлъытэн хуейщ иджырей 
хэхыныгъэхэр ди Хэкум и бий-
хэр бэм я шынагъуэншагъэм 
къыщытегуплIэ, хамэ къэрал 
къарухэм ди цIыхухэм я 

фIэфIыныгъэр къыпаубыды-
ну щыныкъуакъуэ щытыкIэм 
иту зэрекIуэкIыр. Апхуэдэ 
бгъэдыхьэкIэм и жэуапу щы-
тын хуейр ди зэкъуэтыны-

лъэтым пщIэ зэрыхуэфащэр 
жиIащ. 

Беспаловэ Наталье фIы-
щIэ яхуищIащ щIыпIэхэм 
щылэжьа хэхакIуэ комис-
сэхэм хэтахэм. Абыхэм 
цIыху хэр щагъэгъуэзащ хэ-
хы ныгъэхэр зэрекIуэкIынум, 
Iэ зэраIэтыну Iэмалхэм, хэ-
хыныгъэхэм я хабзэхэм.  
Щхьэх ямыщIэу лэжьащ 
республикэм и журналист-
хэри, - жи Iащ Наталье. 

Егоровэ Галинэ къыхигъэ-
щащ хэхакIуэхэм я хэкупса-
гъэр. Ар къыхэщырт Iэ ща-
Iэта щIыпIэхэм кърагъэх ви-
деохэмрэ сурэтхэмрэ. 

КъБР-м и хэхакIуэ комис-
сэм и унафэщIым и къуэ-
дзэ Джаппуев Мусса жиIащ 
хэхыпIэхэм къикIыу зы гу-
къани къазэрыIэрымы-
хьар. 

- ХэхакIуэ комиссэм хэт -
хэр хэхыныгъэхэр щекIуэкIа 
махуищми, абы и пэ къи -
хуэу Iуэхум зыщыхуагъэ хьэ-
зырми лэжьыгъэшхуэ я 
плIэм дэкIащ, я къалэным 
екIурэ ныкъусаныгъэншэу 
пэлъэщащ, - жиIащ абы. 

Тхыгъэри сурэтри
ГУГЪУЭТ Заремэ  ейщ.

гъэрщ. Дэ иджыри зэ дуней 
псом идогъэлъагъу ди жы-
лагъуэр зыми зырызэкъуа-
мыудыфынур, дызэпэрыт Iуэ-
хум и пэжагъым ди цIыхухэм 
шэч къызэрытрамыхьэр, сыт 
щхьэкIэ жыпIэмэ, дэ фIыуэ 
долъагъу ди къэралыр, ди 
лъэпкъыр, псоми ди зэхуэдэ 
текIуэныгъэр къызэрытхьы -
нур ди фIэщ мэхъу. Шэч 
 къытесхьэркъым ди къэкIуэ-
нумкIэ мыхьэнэшхуэ зиIэ хэ-
хыныгъэхэм Къэбэрдей-Балъ-
къэрым и цIыхухэри, яхь жэ-
уаплыныгъэр зыхащIэу, нэхъ 
жыджэру зэрыхэтынум.

ХэхыпIэ участкэм щыIащ  
КъБР-м и Парламентым и лIы-
кIуэу ФедерацэмкIэ Советым 
хэт сенатор Ульбашев Мухьэр-
бий.

Парламентым и депутатхэм 
республикэм и цIыхухэр къы-
хураджащ жыджэру я Iуэху 
еплъыкIэр къагъэлъагъуэу, 
къэралым адэкIэ и къэкIуэнур 
убзыхуным хэтыну.

КъБР-м и Парламентым 
и пресс-IуэхущIапIэ.

Хэхыныгъэ махуищым дызэры кIэ-
лъып лъащи, УФ-м и президент хэхыны-
гъэхэм яфIэфIу хэтащ республикэм 
исхэр, жыджэру екIуэлIащ Iэ щаIэт 
щIыпIэхэм. Къэбэрдей-Балъкъэрым и 
дэнэ жылагъуи зылI и быну жылэхэм 
къыдэкIырт нэхъыжьхэри, нэхъыщIэ-
хэри, курыт ныбжьым итхэри. 

КЪЭРАЛЫР иригъэфIэкIуэну щыгу -
гъыу дзыхь зрагъэзыр нэхъапэкIэ зыуб-
зыхуа цIыхухэм тегушхуауэ Iэ щIадзырт 
дэфтэрхэм. ГъащIэ зылъэгъуа нэхъы жьы-
Iуэхэр тепсэлъыхьырт дызэрыт щыты-
кIэм, унафэщIхэм я Iуэху зехьэкIэм, дя-
пэкIэ гу зылъатапхъэу къалъытэхэм. Абы-
хэм зыкъыкIэрагъэхуркъым зи щIалэ-
гъуэхэми. Абыхэми политикэм хащIыкIыр 
зэрымымащIэр гурыIуэгъуэ къащIу, дэт-
хэнэ кандидатми и зэфIэкIыр зэпкъра-
хырт, иджы зи тетыгъуэм и гупсысэкIэм -
рэ Iуэху щIэкIэмрэ ягу зэрыдыхьэр къы-
хагъэщырт. 

Хэхыныгъэхэр къызэзыгъэпэщахэм 
 гулъытэншэ ящIакъым унэм къы щIэ-
мыкIыфхэмрэ зи ныбжь хэкIуэтахэмрэ. 
IуэхущIапIэ зэмылIэужьыгъуэхэм щыла-
жьэ IэщIагъэлIхэм, волонтёрхэм унагъуэ 
зырызу къакIухьащ хэхыпIэхэм щхьэу-
сыгъуэ зэмылIэужьыгъуэхэмкIэ емыкIуэ-
лIэфахэм я унэхэмрэ фэтэрхэмрэ. 

Фигу къэдгъэкIыжынщи, Къэбэрдей-
Балъкъэрым хэхыпIэу 355-рэ щылэ -
жьащ, ди республикэм Iэ яIэтыну къа-
техуэу цIыху мин 543-рэ исщ, хэхыны-
гъэхэр зэрекIуэкIым кIэлъыплъащ цIыху 
893-рэ. Iэ IэтыпIэхэр щылэжьащ къалэ-
хэмрэ районхэмрэ дэт ЩэнхабзэмкIэ унэ-
хэм, курыт еджапIэхэм, сабий гъэсапIэ-
хэм. Псори зыхуей-зыхуэфIхэмкIэ къызэ-
гъэпэщауэ щытащ. 

ЦIыхухэм дзыхь зыхуащI елъытакIэ, Iэ 
яIэтащ Урысей Федерацэм и Президент 
Путин Владимир, парламент партхэм 
 къабгъэдэкI кандидатхэу Слуцкий Лео -
нид (ЛДПР), Даванков Владислав («Но-
вые люди»), Харитонов Николай (КПРФ) 
сымэ щхьэкIэ.

Къэралым щекIуэкIа Iуэху нэхъыщхьэм 
еужьэрэкIыу хэтахэм ящыщщ Аруан 
 районыр. УФ-м и ЦИК-м къызэригъэувам 
тету, абы Iэ щаIэтыну хэхыпIэхэр нэхъ 
пасэу зыхуей щыхуагъэзащ икIи зэпэщрэ 
Iэхуитлъэхуиту щIыпIэ 23-рэ гъатхэпэм и 
15-м сыхьэти 8-м къызэIуахри, махуищкIэ 
лэжьащ. 

Япэ махуэм щегъэжьауэ цIыхухэм я 
 хэкупсагъымрэ жанагъымрэ къагъэлъа-
гъуэу щызэхуэсащ щIыпIэ хэхахэм. 
 Жы п Iэ нуракъэ, хэхакIуэхэм я гукъыдэ-
жыр къы зэраIэтын Iэмал гъэщIэгъуэн 
куэд  къагупсысат аруандэсхэм. Iуэхур 
ягъэ дэхащ бэрэбанауэхэмрэ пшынауэ-
хэмрэ, уэрэджыIакIуэхэмрэ къэфакIуэ-
хэм рэ цIыхухэр къызэрыгъэблэгъам. 

Апхуэдэу пщэдджыжь дахэкIэ прези-
дент хэхыныгъэхэм пежьащ Псынабэ 
 къуажэр. Псом япэу гуп зэрыIыгъ дахэу 
ЩэнхабзэмкIэ унэм Iэ щаIэтыну къэкIуащ 
ХьэбытIэжьхэ, Мэремыкъуэхэ, Шырыкъу-
хэ. Гукъыдэжымрэ дэрэжэгъуэмрэ, адыгэ 
къафэмрэ макъамэмрэ щыкуэд щIы -
пIэм лъэпкъ шхыныгъуэхэри щагъэ хьэ-
зырырт, берычэту я Iэнэр зэтетт. Лъэпкъ 
гупышхуэу къэкIуахэм я щIалэгъуалэр 
 дахэт, я нэхъыжьхэр Iущт, къэралыр зе зы-

Ди республикэм Iэ зы-
Iэтыну къызытехуэу исыр 
цIыху мин 543-рэ щхьэкIэ, 
бжыгъэр куэдкIэ нэхъыбэ 
ящIащ зыгъэпсэхуакIуэ 
къэ кIуауэ ди лъахэм щы-
Iэхэм. «Курорт «Налшык» 
АО-м и хьэщIэщ-зыгъэп-
сэхупIэм къыщызэIуаха 
103-нэ хэхыпIэм щызэхуэ-
сар бэт. КъБР-м курорт-
хэмрэ туризмэмкIэ и 
министр ЩоджэнцIыкIу 
Му рат я пашэу республи-
кэм щыхьэщIэ, Урысей Фе-
дерацэм и къалэ зэмы лIэу-
жьыгъуэхэм къикIа цIы-
хухъухэмрэ бзылъхугъэ-
хэмрэ жыджэру хэтащ 
хэ хыныгъэхэм. «Ди къэра-
лым дежкIэ мыхьэнэшхуэ 
зиIэ Iуэхум япэ махуэм ще-
гъэжьауэ гулъытэ ин хуа-
щIащ ди цIыхухэм.

БЖЫГЪЭХЭМ къызэра-
гъэлъэгъуамкIэ, япэ махуэм 
процент 50-м щIигъум Iэ 
 яIэтащ. Абы къегъэлъагъуэ 
цIыхубэр гъащIэм зэрыхуэ-
Iущыр, къэралым и пащхьэ 
щахь жэуаплыныгъэр фIыуэ 
зэрызыхащIэр, я псэукIэм 
зиужьыну гугъэфIхэр зэра-
Iэр. Нобэ ди хэхыпIэм цIыхур 
щызэтрихьащ, чэзум пэп-
лъэхэр куэд мэхъу. Сыт ап-
хуэдэу жыджэру цIыхухэр 
Iуэхум щIыхэтыр? Абыхэм 
фIыуэ къагуроIуэ ди къэра-
лыр нобэ щытыкIэ гугъу 

Урысей Федерацэм щIэуэ къыха-
гъэхьэжа щIыналъэхэми зыхуей хуэ-
зэу щекIуэкIащ президент хэхыны-
гъэхэр. Къэбэрдей-Балъкъэр Респуб-
ликэм и нэIэ щIэту зэрагъэпэщыж 
Херсон областым щыIащ ди лIы-
кIуэхэр. КъБР-м и Iэтащхьэ КIуэкIуэ 
Казбек и унафэкIэ, Херсон хэгъэгум 
и Скадовскэ районым кIуа гупым я 
пашэ, КъБР-м и Правительствэм и 
УнафэщIым и къуэдзэ – КъБР-м и 
 министр Къуэшрокъуэ Залым жи-
Iащ: «Тхыдэ и лъэныкъуэкIэ урип-
лъэжмэ, япэм щыIа щытыкIэр зэ-
фIэувэжу аращ. Дэ зэкъуэш лъэпкъ-
хэм ижь-ижьыж лъандэрэ тхыдэ 
 гъуэгуанэ къызэдэткIуащ. Иджыри 
мыр дищIщ, зыр адрейм дыдэIэ-
пыкъужу дызэдэпсэун хуейщ. Нобэ 
екIуэкI хэхыныгъэхэм жыджэру 
дыщIыхэтыр щытыкIэ гугъу ихуа, зэ-
ман гугъу хэхуа ди къэралыр лъэ 
быдэкIэ щызыгъэтын пашэфI ды-
хуейщи аращ. Дэ нобэ Херсон щIы-
налъэм щыпсэухэм дабгъурыту Iэ 
доIэт, ди Хэкум и къэкIуэнур фIы 
 хъун щхьэкIэ». 

АПХУЭДЭУ къуэш хэгъэгум Iэ щи-
Iэтащ «РИА КъБР» хъыбарегъащIэ 
агентствэм и унафэщI Аттаев Анзор. 

Хэхыныгъэ махуэхэр херсондэсхэм 
дагъэлъэпIэну абы еблэгъащ щэнхаб-
зэм и лэжьакIуэхэр, КъБР-м щэнхаб-
зэмкIэ и министр Къумахуэ Мухьэдин я 
пашэу. ИкIи «Кабардинка», «Балка-
рия», «Терские казаки» къэфакIуэ ан-
самблхэм, Къэбэрдей-Балъкъэр Рес-
публикэм щIыхь зиIэ и артистхэу Гуазэ 
Тимур, Теппев Алим, Къэрал музыкэ 
театрым и солист Макаев Астемыр 
сымэ Скадовск къыщызэIуаха хэхы-
пIэхэр ягъэдэхащ, Iэ зыIэтхэм я гукъы-
дэжыр къаIэтащ. Херсон щIыналъэм 
щыпсэухэм а махуэхэм УФ-м и Прези-
дентыр къызэрыхахам, ди уэрэд жы-
IакIуэхэмрэ къэфакIуэхэмрэ я нэгу 
зэрызрагъэужьам къыдэкIуэу, ди щэн-
хабзэр зрагъэцIыхуащ, лъэпкъ хъу-
гъуэфIыгъуэхэм зыщагъэгъуэзащ. Абы 
куэдкIэ нэхъ зэгъунэгъу дищIащ, шэч 
хэмылъу. 

Скадовскдэсхэм КъБР-м и Iэта-
щхьэм, Парламентым, Правитель ст-
вэм къабгъэдэкIыу ехъуэхъуащ Къу-
махуэ Мухьэдин. «Хэхыныгъэхэм епха 
махуэшхуэхэм щхьэкIэ сынывохъуэхъу, 

Урысей Федерацэм и президент хэхы-
ныгъэхэр иджы япэу махуищым тещIы-
хьауэ ирагъэкIуэкIащ. Къэрал псом я 
 гъусэу, Къэбэрдей-Балъкъэрым щып -
сэухэми Урысейм и къэкIуэнум папщIэ 
жы джэру Iэ яIэтащ. 

ХЭХЫНЫГЪЭХЭМ и япэ махуэр, лэжьэ-
гъуэу техуами, республикэм щыпсэу-        
хэм жыджэру Iэ зэраIэтыр нэрылъагъут. 
 Уна гъуэхэр, лэжьакIуэхэр гуп-гупурэ 
хэхыпIэ хэм екIуэлIащ. ЗыкъыкIэрамы-
гъэхуу, IэIэ тым хэтащ ди нэхъыжьыфIхэ- 
ри, СВО-м  къулыкъу щызыщIэхэри, щIа-
лэгъуалэри. Фигу къэдгъэкIыжынщи, ди 
щIыналъэм псори зэхэту хэхыпIэ 355-рэ 
щылэжьащ.

Тэрч районым гъатхэпэм и 15-м хэхыпIэу  
25-рэ къыщызэIуахат. Ахэр зыхуей Iэмэ-
псымэхэмкIэ псори къызэгъэпэщат, IэIэ -
тыр тыншу, шынагъуэншэу ирагъэкIуэкIын 
пап щIэ. Сыхьэт бжыгъэр 08:00 зэрыхъуу, 
хэ хыпIэхэм япэ хэхакIуэхэр екIуэлIэн щIа-
дзащ. Абыхэм яхэту Iэ иIэтащ Тэрч районым 
и щIыпIэ администрацэм и Iэтащхьэм и 
 къалэнхэр зыгъэзащIэ Хъущт Аслъэнбий. 
«Урысейм и къэкIуэну дахэм папщIэ Iэ до-
Iэт! ЦIыхухэр къыхузоджэ я Iуэху еп лъы-
кIэхэр  Iэмал имыIэу хэхыныгъэхэм къы-
щагъэлъэ гъуэну», - жиIащ абы. ЦIыхухэр 
жыджэру екIуэ лIащ Дей къуажэм къы-
щызэрагъэпэща хэхыпIэм. Емызэшыжу 
чэзум ахэр зэрыхэтым къигъэлъагъуэрт 
фIыуэ къазэрыгу рыIуэр УФ-м и Прези-
дентыр хахыну къэкIуэну илъэсихым зэ 
 фIэ кIа Iэмал зэрамыIэнур икIи нэхъыфIыр 
 къыхахыным зэрыхуэпабгъэр. Хэхыныгъэ-
хэм и япэ махуэм «Тэрч налмэс» заводым         
и лэжьакIуэ 250-м нэблагъэм Iэ яIэтыну 
 автобусхэмкIэ хэхыпIэхэм яшащ.

Акъбащ Ипщэ къуажэм «Щэнхабзэ» 
лъэпкъ Iуэхум хыхьэу, иджыблагъэ зы хуей 
щыхуагъэзэжа ЩэнхабзэмкIэ унэм IэIэтыр 
къыщызэрагъэпэщат. Жылэм я нэхъыжь 
Шэрыб Хьэжбий и щапхъэкIэ игъэлъэ-
гъуащ къэралым и къэкIуэнур зэлъыта 
 ап хуэдэ Iуэхум хэтын зэрыхуейр. Къуажэ 
амбулаторэм и медицинэ лэжьакIуэхэми, 

ХэгъэгущIэхэри хэтащ

зэIузэпэщыныгъэрэ мамырыгъэрэ фи-
Iэну. Фэ иджы япэу Iэ фIэту аращ ди 
къэралым и Президентыр хэхыным те-
ухуауэ. Быдэу си фIэщ мэхъу нобэ тчы 
лъэбакъуэм куэдкIэ дызэрыщыгу-
фIыкIыжынур, мыгувэу ди артистхэр 
зыхэт зы концертышхуэм иджыри ды-
зэрыщызэхуэзэнур», - жиIащ Къума-
хуэм. 

ХэгъэгущIэм исхэр хуабжьу щыгу-
фIыкIащ ди артистхэм ята концертым 
икIи Скадовск щIыпIэм и Iэтащхьэ 
Дудкэ Александр фIыщIэ къахуищIащ, 
я гуфIэгъуэр зэрыдаIэтам папщIэ. 

КъБР-м щэнхабзэмкIэ и министр 
 Къумахуэ Мухьэдини Iэ щиIэтар хэ-
хыныгъэхэм ирихьэлIэу здэщыIа 
щIыпIэрщ. 

- Сэ Урысей Федерацэм и къалэ куэ-
дым Iэ щысIэтыну къысхуихуащ, Мос-
ква, Санкт-Петербург, сыкъыщалъ хуа 
Налшык, ауэ Херсон хэгъэгум иджы 
япэу сыщрихьэлIауэ аращ мы Iуэхуми, 
си гуапэу си къуэшхэмрэ си шыпхъу-
хэмрэ я гъусэу хэхыныгъэхэм сыхэтщ. 

Иджы етIуанэу сыкъокIуэ Скадовск 
къалэми, фIы и лъэныкъуэкIэ зэрызи-
хъуэжар нэрылъагъущ. Нобэ лIыщхьэ 

щыпкъэ къыхэтхыфмэ, дяпэкIэ нэ-
хъыфIыжу Херсон щIыналъэми, къэ-
рал псоми зэрызиужьынум шэч хэлъ-
къым, - жиIащ щэнхабзэмкIэ мини-
стрым. 

Хэгъэгум Iэ щаIэтащ Скадовскэ, Го-
лопристанскэ округхэм щылажьэ, 
 КъБР-м икIа аварийнэ бригадэм хэт-
хэм, ухуакIуэхэм. «Аварийнэ бригадэм 
хэтхэм щIыналъитIым псэупIэ-ком-
мунальнэ IэнатIэм епха ныкъусаны-
гъэхэр щызэрагъэпэщыж. Дэ мыбы 
дыщыIэнущ гъэплъыгъуэ пIалъэр иу-
хыху, икIи цIыхухэм я унэхэмрэ Iуэху-
щIапIэхэмрэ хуабэу, тыншу щытыныр 
зэтеублэжа хъуным иужь дитынущ», - 
жиIащ Кадыров Альберт. 

Фигу къэдгъэкIыжынщи, 2022 гъэм и 
бадзэуэгъуэм КъБР-м и Iэтащхьэ КIуэ-
кIуэ Казбек Херсон областым щыIащ 
икIи абы щыгъуэм зэращIылIа зэгу-
рыIуэныгъэм ипкъ иткIэ, социальнэ 
Iуэху щIапIэхэр зэфIэгъэувэжынымкIэ 
ди республикэр сэбэп хъунущ. Къи-
щынэмыщIауэ, ныбжьыщIэхэр илъэс 
къэс Налшык и зыгъэпсэхупIэхэм къра-
гъэблэгъэнущ. 

КЪЭБАРТ  Мирэ. 

КъэкIуэнум худиIэ гугъапIэ

хьэ фыну къалъытэр убзыхуати, нэжэгу-
жэу я къалэн нэхъыщхьэр зэфIагъэкIащ. 

Хэкупсэ нэсу районым исхэм ящыщ 
зыщ нарткъалэдэс, Хэку зауэшхуэм и 
 ветеран, зи лIыгъэкIэ, хахуагъэкIэ, Iу-
щагъ кIэ пщIэшхуэ къэзылэжьа Руднев 
Иван. Аращ Аруан районым Iэ щызыIэ-
тахэм я нэхъыжь дыдэр, дадэр илъэси 
105-рэ  мэхъу. 

Нэхъыжь лъапIэм и узыншагъэм и зэ-
ранкIэ хэхыпIэм зэрымыкIуэфынум къы-
хэкIкIэ, абы деж хэхакIуэ комиссэм хэт - 
хэр еблэгъащ. ЩIалэгъуалэм я ущия -
кIуэу щIыналъэм ис дадэ Iумахуэм жиIащ 
къэралым и къэкIуэнур дэтхэнэми тхьы 
жэуаплыныгъэм зэрелъытар. 

Аруан район администрацэм и Iэта-
щхьэ Ажий Валерэ Iэ щиIэтащ езыр 
зыщыщ Джэрмэншык къуажэм къы щы-
зэIуаха 277-нэ хэхыпIэм. «Си гъусэу щIы-
пIэм къэкIуащ си унагъуэр, лъэпкъыр. 
Урысейм и Президентыр къыхэхыныр -   
ди къэралым и къэкIуэныр убзыхунырщ. 
Абы ипкъ иткIэ, дызэкъуэту, дызэгурыIуэу 
дзыхь зэдгъэзым дегупсысауэ Iэ тIэтын 
хуейщ», жиIащ абы. 

Апхуэдэу Нарткъалэ Iэ щаIэтащ КъБР-м 
узыншагъэр хъумэнымкIэ и министр 
 Къалэбатэ Рустам, КъБР-м бжыгъэр зи 
лъабжьэ зыужьыныгъэмкIэ и министр 
 Бозий Аскер сымэ.

КъэкIуэнур зейр щIалэгъуалэращ жаIэ. 
Мыхьэнэшхуэ зиIэ мы Iуэхум гупсэхуу 
бгъэдыхьащ Аруан куейм ис щIалэхэмрэ 
пщащэхэмрэ. Езыхэм я ныбжь итхэм 
 щапхъэ яхуэхъумэ нэхъ къащтэу, иджып-
сту ди къэралыр зыхуэныкъуэ хэкупса-
гъэр ягъэлъагъуэу, жьыуэ къыдэкIащ хэ-
хыныгъэхэм я Iыхьэ мащIэр халъхьэну. 

Нарткъалэ щыIэ 297-нэ хэхыпIэм щы -
зэ хуэсат волонтёрхэр, щIалэгъуалэ зэгу-
хьэ  ныгъэхэмрэ зэщIэхъееныгъэхэмрэ 
хэт хэр, центрхэм я унафэщIхэр, спорт-
сменхэр, IэщIагъэ зэмылIэужьыгъуэхэм 
ирилажьэ щIалэхэмрэ пщащэхэмрэ, 
СВО-м щыIахэр. 

Абыхэм яхэтт зи паспортыр зратагъа-
щIэ ныбжьыщIэхэр, балигъыпIэ иувауэ 
иджы япэу президент хэхыныгъэхэм ири-
хьэлIэхэр. КъэкIуэну илъэсихым ди къэра-
лыр зи унафэ щIэтыну къулыкъущIэр 
езыхэм къыхахыным псом нэхърэ нэ-
хъыбэу зи нэр къыхуикIыр ахэрат. 

- Си ныбжьыр илъэс 18 ирикъуати, сы-
гушхуэу сыкъыдэкIащ ди къэралым и 
тхыдэм сэри зымащIэ хэслъхьэн мурад 
сиIэу. Мыхьэнэшхуэ зиIэ мыпхуэдэ Iуэху 
екIуэкIыу щIалэгъуалэр лъэныкъуэкIэ 
къыщыт хъунукъым, сэ сызэреплъым - 
кIэ. Сыт щхьэкIэ жыпIэмэ, дэ нобэ къыхэт-
хым елъытащ дяпэкIэ къытпэщылъ гъа-
щIэр зыхуэдэнур. Ар фIыуэ къызыгу ры-
Iуэ хэрщ нобэ къызэхуэсар, - жеIэ пща-
щэм. 

- Дэ долъагъу икIи зыхыдощIэ зэма -
ным къыздихь зэхъуэкIыныгъэхэр, къыт-
хукъуэкI Iэмалхэр. Абы дытрегъэгушхуэ 
ди зэфIэкIхэр къыщызэкъуэтхыфын гъа-
щIэ тхуэзыухуэнухэр къыхэтхын зэры-
хуейм. Абы къищынэмыщIауэ, дыхуейщ 
ди къэралым и зыужьыныгъэм ди къару 
гуэр хэтлъхьэну, ипэкIэ кIуэтэн папщIэ 
 нэхъыжьхэм защIэдгъэкъуэну. Абы и 
лъэныкъуэкIэ нобэ тчы лъэбакъуэм уа-
сэшхуэ иIэу къытщохъу, икIи хуэфащэ 
пщIэ хуэтщIу ди пщэрылъыр дгъэзэщIэну 

дыхьэзырщ, - къыпещэ щIалэщIэм. 
Мы хэхыныгъэ махуэхэр махуэшхуэ 

пэлъытэу щаIэт Нарткъали, абы къедза 
жылэхэми. А псори екIу зыщIыр цIыху - 
хэм я гукъыдэжырщ, къэкIуэнум ирапх 
 гугъапIэфIхэрщ, ар езыхэм я щхьэкIэ, я 
IэкIэ къызэрыхахыжырщ. 

Аруан къуажэм Iуэхур зэрыщекIуэкIым-
кIэ псоми къахэлыдыкIырт. Махуищми 
программэ хэха иIэу хэхыныгъэхэр ще-
кIуэ кIащ къуажэм дэт ЩэнхабзэмкIэ 
унэм. Арат хэхыпIэ №281 щылажьэр. 
Щэн хабзэмкIэ унэм и унафэщI Зыхьэ-      
Бэч Оксанэ къызэрыджиIамкIэ, япэ ма-
хуэм хэхакIуэхэм я нэгу зрагъэужьащ 
уэрэдыжIакIуэхэм, етIуанэ махуэм уар-
дэунэм къекIуалIхэр ирагъэплъащ «Ну -
рет» щэнхабзэ центрым и актёр ныб-
жьыщIэхэм ягъэхьэхыра театр теплъэ-
гъуэхэм, ещанэр хухэхауэ щытащ къэ-
факIуэхэм я зыкъэгъэлъэгъуэныгъэм. 

ЖыпIэнуракъэ, аруандэсхэр хуабжьу 
хэкупсэу, жэуаплыныгъэ ин яхэлъу 
къыщIэкIащ икIи Iэ иIэтын хуейуэ къызыте-
хуэ зы цIыхуи жылэм къыдэмынэу хэхы-
пIэм къекIуэлIащ. Нэхъыбэр къыщы дэ-
кIар, дауи, япэ махуэрщ, етIуанэ махуэми 
зэрыIыгъыу къэкIуащ зэдэлажьэ гупхэр - 
къуажэ администрацэм, курыт еджапIэм, 
сабий гъэсапIэм, амбулаторэм щыла жьэ-
хэр нэжэгужэу къекIуэлIащ щIыпIэ хэ-
хам. 

Теплъэгъуэ дахэт Аруан жылэм нэхъ 
лъэпкъышхуэу дэсхэм ящыщ Къардэн-   
хэ хэхыпIэм къызэрекIуэлIар. Тхьэма-
дэхэр, нысэхэр, адэшхуэхэр, къуэрылъху- 
пхъурылъхухэр, щхьэгъусэхэр, адэхэр, 
дэлъхухэр, шыпхъухэр къафэу, джэгуу, 
Къардэнхэ я лъэпкъ дамыгъэр зытет 
ныпыр яIыгъыу къэкIуащ ЩэнхабзэмкIэ 
унэм. ЦIыхуищэ хуэдиз хъууэ къыдэкIа 
лъэпкъ дахэм я пашэт КъБР-м и Парла-
ментым и депутат Къардэн Мурадин.       
Абы жиIащ зэкъуэтыныгъэмрэ зэгурыIуэ-
ныгъэмрэ ягъэлъагъуэу зэгъусэу къы-
дэкIмэ, нэхъ къызэращтар. Къищынэ-
мыщIауэ, Къардэнхэ къыздашат я щIэб-
лэри. Ахэр хэкупсэу гъэсэным, къэкIуэнум 
егупсысу къэгъэхъуным папщIэ хэхы-
ныгъэхэр ялъагъун, абы и мыхьэнэр 
 къагурыIуэн хуейт. Абыхэм махъсымэб-
жьэкIэ къапежьащ къуажэдэс жыджэр-
хэм я нэхъыжьхэр. 

- Дэ сытым дежи зэIущIэ гукъинэжхэр 
дощI, махуэшхуэхэм ехьэлIа пшыхьхэр 
идогъэкIуэкI. Иджыблагъэ тхузэрагъэ пэ-
щыжа ЩэнхабзэмкIэ унэм и бжэхэр 
къызэIутхыжагъащIэу къыкъуэкIа хэхы-
ны гъэ хэр зыми ещхьтэкъым. Къэралым, 
республикэм, къуажэм, лъэпкъым, уеб-
лэмэ унагъуэм дежкIэ мыхьэнэшхуэ зиIэ 
мы Iуэхур зыхуей хуэзэу екIуэкIащ икIи 
цIыхухэм я гуащIэ зэрыхалъхьам фIы 
къыпэкIуэну щыгугъыу зэбгрыкIыжащ. Уи 
гур хигъахъуэрт цIыхухэм я гукъыдэжым, 
дэри ар зэрадэтIыгъыным, зэрытедгъэ-
гушхуэным дегугъуащ икIи нэгузыужьу 
махуищри едгъэкIуэкIащ, - жеIэ Щэнхаб-
зэмкIэ унэм и унафэщI Зыхьэ-Бэч Оксанэ. 
- ГуIэфIтещIэжу ди пэшышхуэм едгъэб-
лэгъащ къызэхуэса псори икIи ягу къи-
нэжын концерт дахэ щеплъащ. 

Интернетым нэхъ ягъэщIагъуэу щызэIэ-
пахахэм ящыщщ Псыгуэнсу къуажэр 
IэIэтым зэрыхэта щIыкIэр. Махуэр зэрыу-
фами имыгъэщхьэхыу, ахэр гупышхуэ 
зэрыгъэхъуурэ хэхыпIэхэм екIуэлIащ. 
Шым тес щIалэхэм къэралымрэ респуб-
ликэмрэ я ныпхэр яIыгъыу, цIыхухъухэр 
зы машинэшхуэм ису, бзылъхугъэхэр 
 нэгъуэщI машинэ лъагэм ису къуажэм и 
кIыхьагъкIэ ирикIуащ пшынауэхэмрэ бэ-
рэбанауэхэмрэ яхэсу. Апхуэдэу гукъыдэж 
яIэу къыдэкIа къуажэдэсхэр, къэкIуэнум 
дахэкIэ зэрыщыгугъыр нэрылъагъуу Iэ 
яIэтащ. Жылэм къыдэкIахэм шэч къыт-
рахьэртэкъым дзыхь зыхуащIым къэ-
ралыр зэрыригъэфIэкIуэнум, псэукIэм 
зэрызригъэужьынум, цIыхубэм гулъытэ 
зэрахуищIынум. Псыгуэнсудэсхэм я Iуэху 
бгъэдыхьэкIэр псоми ягу ирихьащ икIи 
къыпэджэжа куэд щыIэщ. Къэрал Iуэхум 
жыджэру хэт апхуэдэ цIыхубэм хуэфащэр 
фIыгъуэщ. Си фIэщ мэхъу абыхэм я 
 хъуэпсапIэ псори къыхахам нэрылъагъу 
ящищIыну. 

НЭЩIЭПЫДЖЭ  Замирэ. 

ХьэщIэхэри  бысымхэри  зэгъусэу

зэритыр, иджыпсту абы щIэ-
гъэкъуэн хуэмыхъумэ, пщэ-
дей дызыхэхуэнкIэ хъуну 
 мыхъумыщIагъэр бгъэ зэ-
кIуэ жыну гугъу зэрыхъунур. 
Ауэ сэ си фIэщ мэхъу хэхы-
ныгъэхэм яужь ди къэралыр 
зыужьыныгъэ зэпIэзэрыт 
иIэу зэрыщыIэнур. ФIыщIэ 
яхузощI ди хэхыпIэм къе-
кIуэлIахэм», - жиIащ Що-
джэнцIыкIу Мурат. 

Адрей щIыпIэхэми ещхьу, 
зыгъэпсэхупIэм къыщызэ-
рагъэпэща Iуэхур нэгу-
зыужьт икIи щIэщыгъуэт. Ауэ 
нэгъуэщIхэм къащхьэщы-
зыгъэкIыр мыбы къыщы-
фэхэмрэ щыджэгухэмрэ 
хьэ щIэхэр зэрыхэтырт, абы-
хэм ди лъэпкъ хабзэхэр зэ-

рызрагъэцIыхурт, ди къэ фэ-
кIэхэм зэрызрагъасэрт, 
 анэ дэлъхубзэм гупсэхуу зэ-
рыщIэдэIурт. Къалэ зэмы-
лIэу жьыгъуэхэм къикIа урыс 
бзылъхугъэхэр адыгэ, балъ-
къэр щIалэхэм къадэфэрт, 
ар зылъэгъуа урыс цIы-
хухъухэр къытехьэурэ бгы-
рысхэм я къэфэкIэр ягъэ-
зэщIэну иужь ихьэрт. 
 Жы пIэнуракъэ, махуэшхуэ 
 пэ лъытэу махуищри ща-
гъэкIуащ 103-нэ хэхыпIэми, 
щэнхабзэр, хабзэр, тхыдэр 
ягъэлъагъуэу Iэ зэраIэтар 
екIу хъуащ. 

- Сэ сыщIегъуэжакъым си 
зыгъэпсэхугъуэм мы Iуэхур 
зэрытехуамкIэ. Абы и фIы-
гъэкIэ фи деж щыпсэухэм 

яхэлъ цIыхугъэр нэхъыфIу 
къэсщIауэ жыпIэ хъунущ. 
 Хуабжьу сынасыпыфIэщ фи 
хэкум и дахагъэр зэрыслъэ-
гъуам, фи гуапагъэр зэры-
зыхэсщIам щхьэкIэ. Иджы 
етIуанэу сыкъокIуэри, зыз-
мыгъэнщIауэ сокIуэж, - жеIэ 
Налшык зыщызыгъэпсэху 
бзылъхугъэм. 

Смоленск къикIа Андре-
евэ Надеждэ жиIащ иджы 
ебланэу республикэм къы-
зэрыкIуэр. «СфIэфIщ ди 
къэ ралым и хэгъэгу ды-
гъэпсыр. СыкъыщыкIуэнур 
къысхуэмыгъэсу илъэсыр 
йокIуэкI. ЩIыуэпсри, щып-
сэухэри, ерыскъыри зыпэп-
щIын щымыIэу гур хэзыгъа-
хъуэщ, псэр зыгъэтыншщ. 
Хэхыныгъэхэр сежьауэ зэ-
рырихьэлIэнур къыщыс -
щIэм интернеткIэ Iэ сIэтыну 
мурад сщIат. Ауэ мыбы 
щекIуэкIа махуэшхуэм сы-
дихьэхри, 103-нэ хэхыпIэм 
сыкъэкIуащ. Мыбы Iэмал 
псори къыщызэгъэпэщащ, 
нэжэгужэу драгъэблэгъащ 
икIи гукъинэж зэрыхъунум 
шэч хэлъкъым. Дэ псори 
дызэкъуэтын, дызэрыIыгъын 
хуейщ. Дыкъыщалъхуа къэ-
ралым дыхуэфащэу дыпсэу-
ну ди къалэнщ», - жеIэ На-
деждэ. 

ДОХЪУШОКЪУЭ  Синэ. 
Сурэтыр Къарей Элинэ

трихащ. 

Тэрч  щIыналъэм  IэIэтыр  зэрыщекIуэкIар

зэгъусэу Iэ  яIэтмэ яфIэфIу, хэхыныгъэхэм 
 кIуащ.

Къаншыуей (Курп Ищхъэрэ) къуажэми 
 УФ-м и президент хэхыныгъэхэр хъарзынэу 
щрагъэкIуэкIащ. ЩэнхабзэмкIэ унэм къы-
щызэIуаха хэхыпIэ №268-м цIыхухэр ма-
хуищми нэжэгужэу екIуэлIащ, къэралым и 
къэ кIуэныр зыунэтIынум папщIэ Iэ яIэтыну. 
Жы лэдэсым папщIэ пшыхь дахэ зэхашащ 
 щэн хабзэм и лэжьакIуэхэм. Къуажэм, щIы-
налъэм, ди хэкушхуэм теухуа уэрэдхэр 
ягъэ зэщIащ Унэжхэ Артуррэ Светланэрэ, 
Кхъуэ хъужь Тимур, щIалэщIэ цIыкIу Хъа-
лил Имран сымэ. Къуажэдэсхэм адыгэ 
джэгуи ху зэхашэри, я нэгу зрагъэужьащ. 

Iэ щаIэт щIыпIэм и хэхакIуэ комиссэм и 
унафэщI Щомахуэ Олег къыджиIащ жы-
лэдэсым фIыуэ къазэрыгурыIуэр я пщэ-
дейр езыхэм зэрелъытар, абы къыхэкIыуи      
я Iуэху еплъыкIэр къагъэлъэгъуэну хэхы-
пIэм нэхъыжьхэри щIалэгъуалэри къы зэ-
рекIуэлIар. Къуажэм хэхакIуэу цIыху 873-рэ 
иIэщ. Мы хэхыпIэм цIыхуих щылэжьащ: 

Що махуэ Олег комиссэм и унафэщIт, абы и 
къуэдзэт Хъурсин Анзор, секретарыр Хъур-
син ФатIимэт, апхуэдэуи абы хэтащ Унэж 
Артур, Ахъсор  Заремэ, КIэмпIарэ Марьянэ 
сымэ. Ахэр зыхузэфIэмыкIхэм я унэхэми 
екIуалIэурэ Iэ трагъэдзащ. Хэхыныгъэ хэм и 
япэ махуэм цIыху 49-м я деж щыIащ, 
 етIуанэм - 61-м.

Апхуэдэ дыдэу екIуэкI Iуэхум иригуш хуэу, 
Курп Ипщэ къуажэм дэс Ащхъуэт лъэп -
къым  я лIыкIуэхэм къэралым и Президент 
хъуну зыхуагъэфащэм папщIэ Iэ яIэтащ. 
«Президент хэхыныгъэхэм мыхьэнэшхуэ 
яIэщ, къэ ралым абы зыдиузэщIыну ды-
щогугъ», - къыхигъэщащ Курп Ипщэ къуа-
жэм дэс Хьэ рэдурэ Анатолэ.

УФ-м и президент хэхыныгъэхэр зэры-
даIыгъыр къагъэлъагъуэу, гъатхэпэм и 
 16-м Акъбащ Ищхъэрэрэ Тамбовскэмрэ         
я щIалэгъуалэр автоколоннэу къуажэм 
 ирикIуэри, хэхыпIэ №265-м Iэ щаIэтащ. 
«Дызэкъуэтмэ, дылъэщщ - Урысейм па-
пщIэ Iэ доIэт», - жаIэрт абыхэм.

Ботэщей (Плановскэ) къуажэми и хэ хы-
пIэхэм жылэдэсыр нэжэгужэу екIуэ лIащ. 
Абы хэм я зым Iэ щиIэтащ Къэбэрдей-Балъ-
къэрым промышленностымкIэ щIыхь зиIэ  
и лэжьакIуэ, «Тэрч налмэс» заводым и ве -
теран Белгъуш Эдуард. Къуажэм я нэ-
хъыжьыфIхэм ящыщ Болэ Вери и пхъу-
рылъхум ипхъу цIыкIур здишэри, хэхыны-
гъэхэм хэтащ.

ХэхакIуэхэм я нэхъыбэм Iэ здаIэтхэм 
ящыщщ Красноармейскэ къуажэри. Уры-
сейм и Президентыр хахыну Iэ щаIэт щIы-
пIэм унагъуэурэ кIуащ. Къуажэм и щIыпIэ 
администрацэм и Iэтащхьэ Iэтэ Андрей и 
щхьэгъусэр щIыгъуу хэхыныгъэхэм и япэ 
махуэм Iэ иIэтащ. ХэхыпIэм екIуэлIахэм 
 яхэтащ къуа жэм я нэхъыжь Сэрахъэ Рус-
лани.

Пщэдджыжьым щегъэжьауэ IэIэтыр 
 жы джэру щекIуэкIащ Тамбовскэ къуажэм и 
хэхыпIэ №265-м. ХэхакIуэхэм защыхуи гъа-
зэм, педагогикэ IэнатIэм и ветеран, Акъбащ 
Ищхъэрэ, Тамбовскэ къуажэхэм щIыхь зиIэ        
я цIыху Хьэцым Уэлий ахэр къыхуриджащ 
Урысей Федерацэм и Iуэхухэр езыгъэ фIэ-
кIуэ фыну зыхуэфащэр къыхахыныр дэт-
хэнэми зэрикъалэныр. Апхуэдэуи жыджэру 
Iэ яIэтыну районым щыпсэухэр къыхури-
джащ Акъбащ Ипщэ къуажэм щIыпIэ 
унафэр зехьэнымкIэ и советым и депутат 
КIэрэф Рус там. 

Дей къуажэм и хэхыпIэ №97-м Iэ щиIэ-
тащ, «Тэрч налмэс» заводым и ветеран 
 ГъукIакъуэ Музэ. Ар къэрал псом щыпсэу-
хэм ехъуэхъуащ: «Нобэ мы махуэ дахэм 
хэхыныгъэхэм дыхэтыну Дей къуажэм дэс 
дэтхэнэри дыгуфIэу-дыгушхуэу, фIым ды-
щыгугъыу дыкъе кIуэлIащи, тхуэмахуэн 
Тхьэм ищI. ЦIыхум я гур нэхъ къызэры-
гъуэтыжауэ, мы гъатхэм ды зэ рыщыгугъыр 
къыдэхъулIауэ тлъагъуну къы щIигъэкI!» - 
жиIащ абы. 

Джулат жылэм и щIыпIэ администра - 
цэм и Iэтащхьэ Алагиров Арсен и къуэмрэ            
и къуэ рылъхумрэ и гъусэу хэхыныгъэхэм 
 хэтащ. IэIэтым хэтащ Псы кIэнауэхэр зы-
гъэлажьэ щIыналъэ зэхуаку управленэм и 
лэжьакIуэ  гупри.

Я узыншагъэкIэ хэхыпIэхэм емыкIуэ -
лIэф хэми Iэмал яIащ Iэ яIэтыну. ХэхакIуэ 
комис сэм и лIыкIуэхэр абыхэм яхуебла-
гъэурэ, дэтхэнэми и Iуэху еплъыкIэр къэ-
лъыта хъуащ. 

БАГЪЭТЫР  Луизэ.

Гъатхэпэм и 19, гъубж

Iуэхутхьэбзэ зыхуащIэм и ду-
нейпсо махуэщ

Урысейм и псыщIагъырыкIуэ 
кхъухьхэм къулыкъу щызы-
щIэхэм я махуэщ

1930 гъэм къалъхуащ компо-
зитор, УФ-м щIыхь зиIэ и артист 
Къашыргъэ Билал.

1945 гъэм къалъхуащ къэ-
факIуэ, КъБР-м щIыхь зиIэ и ар-
тисткэ ДзыхьмыщI Зарэ.

Дунейм и щытыкIэнур
«pogoda.yandex.ru» сайтым зэ-

ритымкIэ, Налшык уэшх къы-
щешхынущ. Хуабэр махуэм гра-
дуси 6 - 8, жэщым градуси 3 - 4 
щыхъунущ.

Гъатхэпэм и 20, бэрэжьей

ЩIым и дунейпсо махуэщ
Астрологием и дунейпсо ма-

хуэщ
Социальнэ лэжьыгъэм и ду-

нейпсо махуэщ
1944 гъэм Докшукинэ спирт за-

водым, зэрагъэпэщыжа нэужь, 
лажьэу щIидзэжащ.

1992 гъэм «Урысей Федерацэм 
и ЛIыхъужь» цIэмрэ «Дыщэ ва-
гъуэ» медалымрэ ягъэуващ.

1910 гъэм къалъхуащ «ЩIыхь» 
орденым и нагъыщищри зы-
хуагъэфэща Мусэ Менлы.

1967 гъэм къалъхуащ компози-
тор, КъШР-м гъуазджэхэмкIэ 
щIыхь зиIэ и лэжьакIуэ Абдокъуэ 
Юрэ.

Дунейм и щытыкIэнур
«pogoda.yandex.ru» сайтым зэ-

ритымкIэ, Налшык уэшх къыще-
шхынущ. Хуабэр махуэм градуси 
4 - 5, жэщым градуси 3 щыхъу-
нущ.

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

Бажэм  дыгъужьибгъу  къегъапцIэ.
Лъэпкъ Iущыгъэ:

ЦIыху куэд хэтащ

УФ-м и ХэхакIуэ комиссэ 
 нэхъыщхьэм къепщытэж Уры-
сейм и Президентыр хэхыным 
теухуауэ къэралым махуищкIэ 
щекIуэкIа IэIэтым кърикIуахэр. 
IуэхущIапIэм и унафэщI Памфи-
ловэ Эллэ къызэригъэлъэ-
гъуамкIэ, хэхыныгъэхэм цIыху 
мелуан 87,113-м щIигъу хэтащ.

«КЪЭРАЛЫМ и щIыналъэ псо-
ми щылэжьа хэхакIуэ комиссэ-
хэм я лэжьыгъэр хъарзынэу 
 кърахьэлIащ, - жиIащ абы. - Про-
токол тхылъымпIэхэм я процент 
99,74-р зэхуахьэсыжащ, абы 
ипкъ иткIи, хэхыныгъэхэм къри-
кIуахэр мыгувэу къэдгъэлъэ-
гъуэфынущ».

Памфиловэ Эллэ зэрыжиIам-
кIэ, щатха щIыпIэм мыхъуу нэ-
гъуэщI хэщIапIэхэм щыпсэу цIыху 
мелуани 10-м нэблагъэм Iэ яIэ-
тащ «Мобильнэ хэхакIуэ», элект-
рон Iэмалхэр къагъэсэбэпу. 

Гъатхэпэм и 21-м Урысей Феде-
рацэм и ХэхакIуэ комиссэ нэ-
хъыщхьэм хэхыныгъэхэм къри-
кIуахэм теухуа зэIущIэ иригъэ-
кIуэкIынущ.

Мы зэманым къриубыдэу ира-
гъэкIуэкIа къэпщытэныгъэхэм 
къы зэрагъэлъагъуэмкIэ, IэIэтым 
пэрыт увыпIэр щиIыгъщ иджып-
сту къэралым и Iэтащхьэ Путин 
Владимир. Абы куэд дыдэкIэ 
къыкIэроху КПРФ-м къыбгъэ дэ-
кIыу хэхыныгъэхэм хэта Харито-
нов Николай, УФ-м и Къэрал 
Думэм и УнафэщIым и къуэдзэ, 
«Новые люди» фракцэм и лIыкIуэ 
Да ванков Владислав, ЛДПР-м и 
унафэщI Слуцкий Леонид.

Хэхыныгъэ-2024

ЗэхъуэкIыныгъэфIхэм 
щыгугъыу

Гъатхэпэм и 15-м пщэд-
джыжьым сыхьэти 8-м къэ-
ралым и щIыналъэ псоми 
къыщызэIуахащ хэхыны-
гъэхэм и япэ махуэр. Къэ-
бэрдей-Балъкъэрыр къап-
щтэмэ, кIэлъыплъакIуэ 
 893-м я нэIэ тету къызэрагъэ-
пэща хэхыпIэ 355-м жы-
джэру къекIуэлIащ ди цIы-
ху хэр. Къыхэгъэщыпхъэщ 
хэ хыныгъэхэм ди щIына-
лъэр сыткIи хуэхьэзыру, ха-
бзэншагъэ къыхэмыкIыу 
зэ рыщекIуэкIар. 

IЭДИИХУ жылагъуэм дэт 
26-нэ курыт еджапIэм щылэ-
жьащ хэхыпIэ №199-р. Къэп-
щытакIуэ комиссэм и секре-
тарь Хьэфиз Иринэ зэрыжи-
IамкIэ, хэхыныгъэхэр къы-
щы зэIуаха пщэдджыжьым 
жьыуэ къекIуэлIагъэххэт Iэ-
диихудэсхэр. 

- Ди бжэхэр зэIутхатэкъым 
иджыри, къуажэм нэхъыжь 
дыдэу дэс Хьэмгъокъуэ 

Урысей Федерацэм и 
Президентыр хэхыным 
жы джэру хэтащ Лэскэн 
щIыналъэм щыпсэухэри. 
Районым хэхыпIэ участкэу 
11 щылэжьащ. МахуищкIэ 
екIуэкIа Iуэхур дэтхэнэ 
щIыпIэми зыхуей хуэзэу 
къыщызэрагъэпэщащ. 
ХэхыпIэхэм екIуэлIахэр 
макъамэрэ уэрэдкIэ ира-
гъэблэгъащ. 

НЭХЪЫЖЬХЭРИ нэхъы-
щIэхэри зэхуэдэу екIуалIэрт 
Iэ щаIэтыну щIыпIэхэм. 
Къы хэгъэщыпхъэщ жэуап-
лыныгъэшхуэ яхэлъу цIыху-
хэр а Iуэхум зэрыхэтар, абы 
и щыхьэтт хэхыпIэхэм уна-
гъуэу, лъэпкъыу, щIалэ-
гъуалэ гупу, районым ит 
IуэхущIапIэм щылажьэхэр 
зэгъусэу зэрекIуалIэр. 

ЦIыхухэм я нэгум иплъа-
гъуэрт къэкIуэнум фIыкIэ 
зэрыщыгугъыр, абыхэм 
 къа гурыIуэрт къэралым 
адэ кIэ иIэну псэукIэр зыхуэ-
дэнур езыхэми елъытауэ 
зэрыщытыр, дэтхэнэ зыми и 
IэIэтым мыхьэнэ гуэр 
зэриIэнур.

ЩIыналъэм и хэхыпIэ 
участкэ №69-м Аргудан 
къуа жэм дэт курыт школ 
№3-м и егъэджакIуэхэр 
щIыгъуу Iэ щиIэтащ Лэскэн 
район администрацэм и Iэ-
тащхьэ Инжыжокъуэ Сэ-
фарбий.

- Ди гъащIэр адэкIэ зы-
хуэдэнур мы махуэхэм куэд-
кIэ елъытащ, IэIэтым хэт 
дэтхэнэ зыри тхыдэм къэ-
хъу къащIэшхуэу къыхэнэну 
Iуэ хум хиубыдэнущ, - жиIащ 
абы. – Ди къэрал иным, 

Урысей Федерацэм и президент хэхыныгъэхэр сыт и 
лъэныкъуэкIи зыхуей хуэзэу къыщызэрагъэпэщри, хабзэм 
тету щекIуэкIащ ди республикэм и щыхьэр Налшыки.

ДЭНЭ щIыпIи хуэдэу, хэхыпIэхэр сыхьэти 8-м къызэIуахащ. 
Гъатхэпэм и 15-р лэжьэгъуэ махуэу щытами, налшыкдэсхэм Iэ-
мал зэрагъуэткIэ зыкъыдагъахуэурэ, я къалэныр ягъэзэ-
щIэным я гур хузэIухауэ хэхыпIэ участкэхэм кIуэуэ щIадзащ. 
ХэхыпIэхэр екIуу ягъэщIэрэщIат, абыхэм уэрэдхэр, лъэпкъ ма-
къамэ дахэхэр къыщыIурт. 

Налшык къалэм дэт курыт еджапIэ №9-м щыIа хэхыпIэм 
къе  кIуалIэхэр нэхъри зэщIаIэтащ, гушхуэныгъэ яхилъхьащ 
«Дэ дызэкъуэтщ» къыхуеджэныгъэм щIэту утыкур зыбгъэ-
жьыфIа, школым и унафэщIым гъэсэныгъэ IуэхухэмкIэ и чэн-
джэщэгъу Емызэгъ Руслан къызэригъэпэща концертым. Шко-
лакIуэхэр къеджащ ди къэралым и лъэщагъым хуэгъэпса 
усэхэм, уэрэдхэр жаIащ, къэфащ. 

ХэхыпIэ участкэ №149-м (курыт еджапIэ №32) и хэхакIуэ ко-
миссэм хэта Хьэмыку Заудин зэрыжиIащи, псори зэпэщу 
екIуэкIащ. Махуищми ныбжьышхуэ зиIэхэри гукъыдэжышхуэ 
яIэу къекIуэлIащ, я къуэрылъху-пхъурылъхухэр, адэ-анэ куэ-
дым я бынхэр ящIыгъуу къэралым и къэкIуэнур зэлъыта прези-
дент хэхыныгъэхэм хэтащ. 

Сэри Iэ щысIэтар арати, абы сызыщыхуэза Уэркъуасэхэ 
Амир рэ Лидиерэ я пхъурылху цIыкIу Мелисэ ящIыгъуу хэтащ 
президент хэхыныгъэхэм. 

- Псом нэхърэ нэхъыщхьэр мамырыгъэрщ, зэкъуэтыны-
гъэрщ, щIэблэм я къэкIуэнурщ. Урысей къэралыр лъэщщ икIи 
зыми къригъэкIуэтыфынукъым, - жиIащ и къуэрылъху Ай-
дэмыр щIыгъуу Медицинэ колледжым щыIэ хэхыпIэм Iэ 
щиIэтауэ сызрихьэлIа, «Кавказ» санаторэм и унафэщI Къар-
дэн Алик. 

Хэхыныгъэхэр щекIуэкIым гулъытэ щыхуащIащ, ягъэ гуш-
хуащ  мы гъэм япэу мыхьэнэшхуэ зиIэ Iуэхум къыхыхьа, илъэс 
18 хъуа ныбжьыщIэхэм,  Iэ зыIэтхэм ящIыгъу сабийхэм.  

УЭРДОКЪУЭ  Женя.

Ди къэралышхуэм и дэнэ 
щIыпIи хуэдэу, Къэбэрдей-
Балъкъэр Республикэми 
гъат хэпэм и 15 - 17-хэм ще-
кIуэ  кIащ Урысей Федера-
цэм и Пре зидентым и 
хэхыныгъэ хэр. Къэралым 
и дежкIэ мы хьэнэшхуэ зиIэ 
а Iуэхугъуэр къызы хуэ-
тыншэу, хэхыныгъэм и хаб-
зэхэр къыщызэпамыуду 
щы зэфIахащ ди щIына-
лъэм абы къыщыхузэра-
гъэпэща хэхыпIэ псоми. 

ЗЭПЭЩУ, тэмэму зэтеуб-
лауэ  хэхыныгъэхэр щекIуэ-
кIащ ди республикэм и Шэ-
джэм щIыналъэми. Iуэхум 
жыджэру хэтыну зи мурад 
цIыхухэр я закъуэуи унагъуэ-
хэр зэгъусэуи а махуэ-                      
хэм  къекIуэлIащ хэхыпIэхэм. 
Абы хэм я бжэхэр махуищми 
я пщэдджыжьхэм сыхьэти 
8-м ипэ къихуэу къызэIуа-
хащ. А зэманым ирихьэлIэу 
участкэхэм щыIэкIэт абыхэм 
я уна фэщI хэр, хэхыныгъэ-
хэм хэтхэр, жылагъуэ 
кIэлъыплъакIуэхэр, хъыба-
регъащIэ IэнатIэхэм я лIы-
кIуэхэр. Махуэхэр уэфI ды-
дэу щымытами, цIыхухэр 
псынщIэу къызэщIэрыуащ, 
за мыгъэгуващэу, икIи я 
граждан къалэныр ягъэ-
зэщIэну хэхыпIэ участкэхэм 
екIуэлIащ. 

ЦIыхухэр жыджэру кIуэрт 
хэхыныгъэхэм, дэтхэнэми ич 
лъэбакъуэм къэралым и 
дежкIэ, псом хуэмыдэу ды-
зэрыт лъэхъэнэ ткIийм, 
мыхьэнэш хуэ зэриIэр ящIэу, 
къэкIуэнум хуэгъэпса гугъа-
пIэхэр абы ирапхыу. А псори 
щIагъэбыдэ щIыкIэу, хэхы-
ныгъэ щIыпIэхэр махуэшхуэ 
теплъэ яIэу гъэщIэрэщIат, 
абыхэм къыщеуэрт лъэпкъ 
макъамэ дахэхэр, къы-

Я закъуэуи унагъуэуи 

щыIурт хэкупсэ уэрэдхэр. 
Сыхьэти 8-м къыщыщIэ-

дзауэ я бжэхэр зэIухауэ щы-
тащ хэхыныгъэхэр щекIуэкIа 
участ кэ 20-ми. ЗэрыбгъэщIэ-
гъуэныр умыщIэу, цIыхубэр 
дэнэ жыли жыджэру хэтащ 
къэралпсо мыхьэнэ зиIа а 
Iуэхум. Къыхэдгъэщынщи, 
Шэ  джэм Ищхъэрэ къуажэм 
щыщ, илъэси 104-рэ зи 
 ныбжь нэхъыжьыфI Габоев 
Аслъэн екIуу хуэпарэ шым 
шэсауэ, Урысей Федерацэм 
и Къэрал ныпыр хуарзэу 
 лъагэу Iэтауэ иIыгъыу екIуэ-
лIащ я жылэм къыщызэра-

гъэпэща хэхыпIэ участкэм. 
Абы IэгуауэшхуэкIэ къыпе-
жьащ абдеж щызэхуэса псо-
ри. IэIэ тым хэта нэужь, и 
граждан къалэныр къы зы-
хуэтын шэу зэригъэзэщIам 
иригушхуэжу, нэхъы жьы-
фIыр абыхэм яхыхьэжащ, 
хъуэхъу дахи щигъэIуащ. 

Хэхыныгъэхэм япэу хэт 
щIалэгъуалэми Конститу-
цэм къарит а хуитыныгъэр 
яфIэфIу къа гъэсэбэпащ. 
Нэхъы жьыфI хэр зи щапхъэ 
а щIалэгъуалэм тыгъэ 
цIыкIухэр къы щыхуащIащ 
участкэхэм. 

- Ди къэралым и къэкIуэну 
дахэм Iэ хуэзыIэтхэм зи щIа-
лэгъуэхэр зэрыхэтыр хуаб-
жьу ди гуапэ мэхъу. Плъа-
гъуну гухэхъуэщ адэ-анэ куэ-
дым я бын цIыкIухэр я 
 Iэпэгъуу хэ хыпIэхэм къы зэ-
рыкIуэр. ЩIэб лэр жылагъуэ 
Iуэхухэм хуэ жы джэру къэ-
гъэтэджын зэры хуейм и ща-
пхъэщ ар, - жаIэрт хэхыпIэ 
участкэхэм къы щып салъэ 
унафэщIхэм, жылагъуэ 
лэжьакIуэ цIэрыIуэхэм, нэ-
хъыжьыфIхэм. 

Дэри дызэригугъэмкIэ, 
ба лигъыпIэ иува дэтхэнэми 

и  къалэнщ къэралым ще-
кIуэкI жылагъуэ-политикэ 
гъа щIэм зыщигъэгъэ-
гъуазэу абы жы джэру хэты-
ну. Нэхъы жьыфI хэр зыдэс, 
лъэпкъ хабзэ дахэхэр щы-
зекIуэ Шэджэм щIыналъэм 
и хэхыпIэхэм,  рес пуб ликэм 
хыхьэ адрей щIы пIэ хэми 
хуэдэу, махуищми къри-
убыдэу цIыху куэд екIуэлIащ. 
Абыхэм яхэтт гупу участкэм 
Iухьэхэри. Ап хуэ дэхэт, пса-
лъэм папщIэ, зы лэжьапIэ 
IэнатIэ зэдыIутхэр, зы лъэп-
къым, зы унагъуэм щыщхэр, 
я нэхъыжьхэр я пашэу, 
зэныбжьэгъу щIалэгъуа-
лэр, нэгъуэщIхэри. Къэра-
лым, лъэпкъым папщIэ гу-
шхуэныгъэ зэраIэр я нэгум 
къищу апхуэдэт хэхыны-
гъэхэм екIуэлIа дэтхэнэри, я 
граждан къалэныр зэра-
гъэзэщIамкIэ, адрейхэри 
абы къызэрыхураджэмкIэ я 
гур мамыру. 

Шэджэм щIыналъэм хэхы-
ныгъэхэр щекIуэкIащ тэмэ-
му, хабзэхэр къызэпамыуду, 
щIы пIэхэм зэгурыIуэны-
гъэрэ мамырыгъэрэ щыте-
пщэу. Участкэхэм къы щIэ-
кIыж цIыхухэм я гукъы-
дэжымрэ дэрэжэгъуэмрэ 
нэхъри къаIэтырт зри-
хьэлIэхэм я нэгум кърих 
гуапа гъэм. Хэхыныгъэхэм 
къы  хузэрагъэпэща концерт-
хэри гъэлъэгъуэныгъэхэри 
хуэ  щIат цIыхубэр, лъэпкъыр 
зэкъуэзыгъэувэ, къэралпсо 
мыхьэнэ зиIэ а Iуэху гъуэш-
хуэхэр Iэтыным, гукъинэ 
щIы ным.

ЖЫЛАСЭ Маритэ. 

Лъэщагъыр зэлъытар

Май щIыналъэм и хэхы-
пIэ 18-м УФ-м и Президен-
тым и хэхыныгъэхэр жы-
джэру икIи ныкъуса- 
 ны гъэншэу щекIуэкIащ. 
 Бгъ э Iэпхъуэ хъу ашыкхэр 
къагъэсэбэпри, зи узын-
шагъэм къимыхьхэм, нэ-
хъыжьыфIхэм я унэхэм 
кIуэурэ Iэ ирагъэIэтащ, 
хэхыпIэм емыкIуэ лIэфI-
хэм гулъытэ хуащIу. 

ЩIЫНАЛЪЭМ щып  сэу-
хэр  хэхыныгъэхэм жыджэ-  
ру зэрыхэтар и щыхьэтщ 
абы и мыхьэнэр зэры зы-
хащIэм рэ къэралым и 
къэкIуэнум зэригъэгуза-
вэм рэ. Хэ хы пIэхэм концерт 
гукъинэж хэр къыщызэра-
гъэпэщащ. Iуэхум хэтащ 
жылагъуэ лэ жьакIуэхэр, 
егъэджакIуэ хэр, щэнхаб-
зэм, промыш ленностым я 
лэжьакIуэхэр, мэкъумэш 
IэнатIэм пэрытхэр, нэ-
гъуэщIхэри. Дзэ Iуэху хэхам 
къулыкъу щы зыщIахэри 
хэхыныгъэхэм жыджэру хэ-
тащ. Апхуэдэщ Хэкум и 
 хъумакIуэ пашэхэм ящыщ 
Бадулин Василий. И пхъум 
и гъусэу хэхыпIэм кIуащ ар.

Октябрьскэ къуажэм 
Щэн хабзэмкIэ и унэм къы-
щы зэIуаха хэхыпIэм гъат-

Дыщыпсэу къэралым и 
зэIузэпэщыгъэр къы зы-
фIэIуэху дэтхэнэри мы ма-
хуэхэм хэтащ хэхыныгъэ-
хэм. УФ-м и Президенту 
щы тыну зыхуэфащэу къа-
лъытэр, абы ехьэлIа я Iуэху 
еплъыкIэр къагъэлъэ-
гъуэн папщIэ, цIыхухэр 
щып  сэу елъытауэ, хухаха 
участкэхэм екIуалIэрт.

ЛЭСКЭН районым хыхьэ 
Урыху къуажэр ящыщщ 
хэхыныгъэхэр екIуу, ягъэува 
хабзэхэм изагъэу, тэмэму 
къызэгъэпэщауэ щекIуэкIа-
хэм. Махуищми и кIуэцIкIэ 
ЩэнхабзэмкIэ унэм и пэIу-
щIэ пэшым къуажэдэсхэр 
уэру екIуэлIащ, зырызурэ 
мыхъуу, школхэмрэ сабий 
садхэмрэ, амбулаторэмрэ 
спорт школымрэ щыла жьэ-
хэр гупурэ, лъэпкъ-лъэп-
къыурэ, хьэблэ-хьэблэурэ. 
Апхуэдэу зэрыIыгъыу хэ-
хыныгъэр щекIуэкI къуажа-
пщэм кIуахэм ящыщщ 
Блийхэ я цIыхухъухэр. 

Езы хэхыпIэм Iэ щызыIэта-
хэри, зэрыхах тхылъымпIэр 
унэм зыхуахьахэри, «Госус-

УФ-м и Президентым и хэхыныгъэхэр 
Прох ладнэ щIыналъэм хабзэм тету ще-
кIуэкIащ. 

ГЪАТХЭПЭМ и 15-м щыщIэдзауэ 17 
пщIондэ хэхыныгъэхэр махуэшхуэм хуэдэу 
ирагъэ кIуэкIащ. ХэхыпIэхэм зыкъыща-
гъэлъэгъуащ щэнхабзэ IуэхущIапIэхэм я 
гъэсэнхэм. Уэрэдрэ къафэкIэ гъэнщIа кон-
цертхэм къа дэкIуэу, спорт зэхыхьэхэри 
къызэрагъэпэщащ.

Дзэ Iуэху хэхам къулыкъу щызыщIэ 
щIалэ хэр, Хэку зауэшхуэм и ветеранхэр, 
тылым и лэжьакIуэхэр, къуажэдэс нэ-
хъыжь хэр, жылагъуэ, политикэ лэ жьа-
кIуэхэр, щIалэгъуалэр махуищми пщэд-
джыжьым щыщIэдзауэ жыджэру хэтащ 
хэхыныгъэхэм. Унагъуэхэр, лэжьакIуэ 
гупхэр зэрыIыгъыу хэхыпIэхэм екIуэлIащ. 

ЩIыналъэм щыпсэухэм къагъэлъэгъуащ 
илъэс дызыхуэкIуэхэм Урысейм и псэукIэ-
нур зыхуэдэнумкIэ жэуаплыныгъэ зэра-
хьыр, зэкъуэтыныгъэмрэ зэгурыIуэмрэ нэ-
хъыфI зэрыщымыIэр.

Дзэ Iуэху хэхам и ветеран Шевчук Герман 
жиIащ хэхыныгъэм мыхьэнэшхуэ зэриIэр, 
къэралым и пщэдейр зыхуэдэнур дэтхэнэ 
цIыхуми и жыджэрагъымрэ еплъыкIэмрэ 
зэрелъытар. Къэбгъэлъагъуэмэ, Ново-По-
кровскэ щIыпIэм щыпсэу, илъэс 94-рэ хъу 
Емильяновэ Прасковье езыр-езыру хэхы-
пIэм кIуащ Iэ иIэтыну. 

Махуищым къриубыдэу екIуэкIа IэIэтым 
кърикIуахэр зэхалъхьэж. Къэралым и 
къэкIуэнум хуэгъэпса политикэ Iуэхум хэта 
дэтхэнэми фIыщIэ хуащIащ. 

БЖЬЫХЬЭЛI Розэ.

ЩIЫНАЛЪЭ администра-
цэм и унафэщI Джатэ Руслан 
Iэ щиIэтащ 65-нэ хэхы пIэм.

- Урысейм и Президентыр 
хэ хыныр къэралым и къэкIуэ-
нум ди еплъыкIэ хэтлъхьэну 
къыдэзыт Iэмалщ. Дэ къыхы-
дох Урысей лъэщыр, къэкIуэ-
ну дахэр! - жиIащ абы. 

65-нэ хэхыпIэм щыIащ 
 КъБР-м и Парламентым и де-
путат, «Кабардино-Балкарс-
кая правда» газетым и редак-

Хэлъэт яIэу

Хьэжмурид къэкIуауэ щы-
щытым. ХэхакIуэхэр жы джэ-
ру, нэжэгужэу къекIуалIэрт. 
Сабийхэри ящIыгъуу зэрыу-
нагъуэу къэкIуаи яхэтащ. Хэ-
хакIуэхэм зэрыжаIамкIэ, къэ-
ралым и къэкIуэнур мы 
хэхыныгъэхэм зэрепхар я 
фIэщ мэхъу. Ар къытщIэхъуэ 
щIэблэмкIэ щапхъэ дахэщ. 

IэIэтыр хабзэм тету, наIуэу 
зэрекIуэкIым хабзэхъумэ 
IэнатIэхэм я лэжьакIуэхэр 
кIэ лъыплъащ, къуажэ дэс-
хэри жы джэру къекIуэлIащ, 
ди гуа пэ зэрыхъунщи, - 
къыхигъэщащ Хьэфи-              
зым.

ФЫРЭ  Анфисэ. 

КърикIуахэр  зэхалъхьэж

тор нэхъыщхьэ Бжьахъуэ Ра-
нетэ. 

- Урысейм и Президентым и 
хэхыныгъэхэм кIэлъоплъ ду-
ней псор. Дэтхэнэми къыгу-
роIуэ: абы кърикIуэнухэм 
елъы тащ къэралым Iуэхур 
зыхуэдэнур, политикэшхуэм 
щиубыдыну увыпIэр. Абы 
къыхэкIыу, Урысей Федера-
цэм щекIуэкI Iуэхугъуэ нэ-
хъыщхьэ дыдэм дыхэтын 
хуейщ  дэтхэнэ балигъри, 

абыкIэ жэуап тхьыуи къызо-
лъытэ. Сэ къыхызох Урысей 
лъэ щыр, зызыужьыр, щIэб-
лэм я къэкIуэну насы пыфIэр! 
– жиIащ Ранетэ.

Унагъуэхэр, зэдэлажьэхэр 
гуп-гупурэ екIуэлIащ хэхы-
пIэхэм. Дзэ Iуэху хэхам хэтхэ-
ми я къалэн щагъэзэ щIащ 
IэIэтым. 

Дзэлыкъуэкъуажэ дэс, дзэ 
Iуэху хэхахэм хэт Мэлей Артур 
хэхыныгъэхэм хэтащ и унэм 
щIэсу. Сэрмакъ къуажэм 
щып сэу Хьэшкул Марям и 
унэми еблэгъащ хэхакIуэ ко-
миссэм хэтхэр. Iэ ирагъэIэ-
тащ гъатхэпэм и 18-м зи ныб-
жьыр илъэси 100 ирикъуну 
нэхъыжьым. 

Белокаменскэ къуажэм и 
нэхъыжь дыдэ Маргъущ Хьэ-
балэ хэхыпIэм екIуэлIащ. Iэ 
иIэта нэужь, адыгэ къафэ 
къэфащ. 

Къармэхьэблэ къуажэм и 
нэхъыжьыфIхэу Гувэжыкъуэ 
Сэфарбийрэ Къармэ Алий-
рэ хэхыныгъэхэм езыхэр 
екIуа лIэ мэ нэхъ къащтащ. 
Абыхэм Iэ щаIэтащ хэхыпIэ 
№62-м - курыт еджапIэ 
 №2-м. А школым и еджакIуэ 
цIыкIухэм хэ хы ныгъэхэм 
екIуа лIэхэм папщIэ къа фэ-
рэ уэрэду зэхэт концерт 
ягъэлъэгъуащ.

Къармэхьэблэ курыт еджа-
пIэ №2-м хэхыныгъэхэр ще-
кIуэкIым еблэгъащ КъБР-м 
лъэпкъ Iуэхухэмрэ жылагъуэ 
проектхэмкIэ и министр 
 КIурашын Анзор. 

ГУГЪУЭТ Заремэ.

Жэуаплыныгъэхэр зыхащIэу

лъэ щым и къэкIуэнур ды-
зыхуэкIуэ илъэси 6-м зыуб-
зыхуну лIыщхьэр къыхэтх-
кIэрэ, дэ къыдогъэлъагъуэ 
а Iуэхум дызэригъэгумэ-
щIыр икIи абы худиIэ 
еплъыкIэм елъытауэ щхьэж 
нэхъыфIу къилъытэр къы-
хихынуи хуитыныгъэ иIэщ.

Инжыжокъуэм фIыщIэ 
яхуищIащ жыджэру зи Iуэху 
еплъыкIэр къэзыгъэлъа-
гъуэхэм икIи къыхигъэщащ 
абыхэм я фIэфIыныгъэр ди 
щIыналъэм адэкIэ иIэну 
зыужьыныгъэм хуэщхьэпэ-
ну зэригуапэр.

Хьэтуей къуажэм щы-
лэжьа хэхыпIэ участкэ 
 №77-м махуищми цIыхуш-
хуэ щыпэкIуащ. Дэнэ щIы-
пIи хуэдэу, хэхыныгъэхэм 
махуэшхуэ иращIэкIыу ира-
гъэкIуэкIащ. Тхыдэ мыхьэнэ 
зиIэ Iуэхугъуэшхуэм зэры-
хэтыр зыхащIэу хэхыпIэм 
къекIуалIэхэм я нэгу зра-
гъэужьащ къуажэм дэт са-
бий садым и гъэсэнхэм, 

ЩэнхабзэмкIэ унэм щы-
зэхэт гупжьейм екIуалIэ 
ныбжьыщIэхэм.

- Мы махуэхэм екIуэкI пре-
зидент хэхыныгъэхэр зи-
хуэдэ щымыIэ, тхыдэ 
 къулей зиIэ Урысей къэра-
лыгъуэшхуэм и къэкIуэнур 
зыубзыху Iуэхугъуэшхуэщ. 
Къэ ра лым и Iэтащхьэу хэт-
хынум елъытащ лъэпкъ 
зэмылIэужьыгъуэ куэд 
щып сэу ди хэкум адэкIэ иIэ-
ну щыIэкIэ-псэукIэр зыхуэ-
дэнур. Абы къыхэкIыу, сэ 
къызолъытэ Урысейм и 
цIыху псоми яхь жэуап-
лыныгъэр зыхащIэу Iэ 
яIэтын хуейуэ, - жиIащ Хьэ-
щIэлI лъэпкъым я нэхъыжь 
Хъаритон.

Щхьэусыгъуэ гуэркIэ е я 
узыншагъэр къимыхьу 
участ кэхэм емыкIуэлIэфа-
хэм я унэхэм кIуэурэ хэ-
хакIуэ комиссэхэм я лIы-
кIуэхэм Iэ ирагъэIэтащ.

ЩХЬЭЩЭМЫЩI Изэ.

Ныкъусаныгъэншэу 
къызэрагъэпэщат

хэпэм и 15 - 17-хэм концерт-
хэр щекIуэкIащ. Абы щы-
жаIащ лъахэм, Урысейм, 
лъагъуныгъэм, зэныбжьэ-
гъугъэм, зэкъуэтыныгъэм 
теухуа уэрэдхэр. 

Пролетарскэ къуажэм 
къыщызэIуаха хэхыпIэ 
№224-м тырку зэгухьэны-
гъэм щыщ цIыху 200 зэуэ 
екIуэлIащ. КъыжыIапхъэщ 
Къэбэрдей-Балъкъэрым 
тыркухэр 50 гъэхэм къы-
зэрыIэпхъуар. Мы зэманым 
республикэм щыпсэу  тырку 
хэхэсхэм я бжыгъэр мини 
10-м щIегъу. 

Котляревскэ станицэм 
Щэн хабзэмкIэ и унэми 
хэхыныгъэхэр хабзэм тету 
щекIуэкIащ. Япэу IэIэтым 
хэтахэм ящыщщ Тэрч-Мал-
кэ къэзакъ зэгухьэныгъэм 
щIыхь зиIэ и атаман Клев-
цов Михаил. Къэралым 
мыхьэнэшхуэ зиIэ и поли-
тикэ Iуэхум ар къэзакъ 
гупым я гъусэу хэтащ. 

ТЕКIУЖЬ Заретэ.

Къуажэдэсхэр  уэру  екIуэлIащ

луги» порталыр къэзыгъэсэ-
бэпахэри зэбгъэуIужмэ, 
Урыху къуажэм щыщу цIыху 
2202-м Путин Владимир 
щхьэкIэщ Iэ щIаIэтар. Да-
ванков Владислав къыхэзы-
хар цIыху 26-рэ, Слуцкий Ле-
онид – 23-рэ, Харитонов Ни-
колай – 58-рэ мэхъу. 

Шэч хэлъкъым, Урысей 
Федерацэм и Президентыр 
хэзыхахэм я щхьэр лъагэу 
зэралъагъужам, сыту жы-

пIэ мэ ахэр жэуаплыныгъэ 
зы хэлъын хуей къэрал 
Iуэхушхуэм хэтащ, я псалъэм 
пщIэ зэриIэр, щыпсэу щIына-
лъэм абы и жыIэр къызэры-
щалъытэр я фIэщ хъуащ. 

Къуажэхэм, къалэхэм, 
 районхэм, республикэхэм 
щы хаха Iэтащхьэр псоми 
тхуэфIын хъуну хъуэхъуащ 
Урыху къуажэм и нэхъыжьхэр. 

ИСТЭПАН Залинэ. 

Дзэлыкъуэ щIыналъэм хэхыныгъэхэр щекIуэкIа махуи-
щым щылэжьащ хэхыпIэ 25-рэ. Абыхэм цIыхухэр куэду 
екIуэлIащ, къэралым и Iуэхугъуэ нэхъыщхьэм гукъыдэж 
хуаIэу. ХэхыпIэхэр сыткIи къызэгъэпэщат, цIыхухэм я гу-
къыдэжыр яIэтырт абыхэм къапежьэ уэрэджыIакIуэхэм, 
пшынауэхэм, къэфакIуэхэм. Дзэлыкъуэ щIыналъэм и нэ-
хъыжьыфIхэри, ику ит ныбжь зиIэхэри, щIалэгъуалэри 
жыджэру екIуэлIащ Iэ щаIэт щIыпIэхэм. Гулъытэ хуащIащ 
хэхыпIэхэм екIуэлIэну Iэмал зимыIэхэми. ХэхакIуэ ко-
миссэм хэтхэр абыхэм я унэхэм еблагъэурэ щхьэж фIыкIэ 
зыщыгугъ кандидидатым къыдагъэщIащ. 

Урысей Федерацэм и Пре-
зидент хэхыныгъэхэр ма-
хуищ кIэ ди къэралым ще-
кIуэ кIащ. Гъатхэпэм и 15 – 
17-хэм сы хьэти 8-м щегъэ-
жьауэ сы хьэт 20 хъухукIэ 
ма хуищми Бахъсэн щIына-
лъэм хэхыпIэ 26-рэ щылэ-
жьащ, екIуэкIыну IэIэтым 
сыт и лъэныкъуэкIи хуэщIа-
уэ. Iэ яIэтыну, я граждан 
 къалэныр ягъэзэщIэну хэ-
хы пIэхэм къекIуэлIэну зы-
пэплъэ цIыхум я бжыгъэр 
мин 43-м нэблагъэрт.

ХЭХАКIУЭХЭМ я гукъыдэ-
жыр къэ зыIэт макъамэхэмрэ 
пшы  налъэхэмрэ къызы щIэ-
мыIукI зы хэхыпIи Бахъсэн 
щIыналъэм къыщызэIуаха-
къым. Къыхэгъэщын хуейщ 
махуищми цIыхухэр хэхы-
пIэхэм уэру къыз эрекIуэлIар, 
Iуэхум жану зэрыхэтар. Ап-
хуэдэу, куэдым гу лъатащ 
икIи гъэщIэгъуэн къащы-

хъуащ нэхъыжьхэр я пашэу 
лъэпкъхэр зэрыIыгъыу хэхы-
пIэ щIыпIэхэм къызэ рекIуэ-
лIар. Апхуэдэу Зеикъуэ къуа-
жэм дэс Къэрмокъуэхэ, 
 Ло сэнхэ, Щоджэнхэ я нэ-
хъыжь хэри щIалэгъуалэри 
зэ щIыгъуу хэхыпIэхэм екIуэ-
лIащ, адрей лъэпкъхэм щап-
хъэ ирагъэлъагъуу. Гукъи-
нэжт жылэм дэт сымаджэ-
щым и лэжьакIуэхэр зэдэууэ 
къуа жэ администрацэм и 
унэм къыщызэрагъэпэща хэ-
хы пIэм зэрыкIуари. Узэгуры-
Iуэ мэ, дунейри къыпхуэ гъэ-
Iуры щIэнущ, жыхуиIэм 
 ещ хьу, сымаджэщым и 
 лэ жьа кIуэхэр зэрызэгуры-
Iуэр, зы пэ рыт IэнатIэм зэры-
хуэ щыпкъэр, абы и зыу-
жьыныгъэм мыхьэнэ ирату 
зэрыщытыр я зекIуэ кIэм 
къыхэщырт. Абыхэм ядэп-
лъейуэ, я къалэн ягъэзэ-
щIэну хэхыпIэхэм кIуар ма-
щIэкъым. Медицинэ лэжьа-

кIуэхэм къызэрыхагъэщам-
кIэ, хэхыныгъэм гукIи псэкIи 
хыхьащ, сыту жыпIэмэ къэ-
ралми жылэми я къэкIуэ-          
нур зэпхари, узыншагъэр 
 хъумэ нымкIэ IэнатIэм зиу-
жьы нуми екIэкIуэнуми зэ-
лъы тари езыхэращ.

Гукъинэж ящыхъуащ 
Къулъ къужын Ипщэ къуажэм 
дэт, гъуазджэмкIэ еджапIэу 
Къып Мухьэмэд и цIэр зезы-
хьэм и лэжьакIуэхэм я уна-
гъуэхэр я гъусэу хэхыпIэм 
къы зэрекIуэлIари. Хэхыны-
гъэхэм хыхьа нэхъыжьхэм 
зэрыжаIамкIэ, зэи зы хэхыны-
гъи бла гъэкIакъым. Мы гъэм 
екIуэ кIыр абы дежкIэ мыхьэ-
нэ зиIэщ – жылагъуэ-политикэ 
икIи экономикэ щытыкIэм фIы 
и лъэныкъуэкIэ зэрыза хъуэ-
жынумкIэ гугъапIэ щы Iэщ.

Зэры-Къэбэрдей-Балъкъэ-
ру къапщтэмэ, хэхыныгъэм 
нэхъ жыджэру хэтари, абы 
цIыху нэхъыбэ хэша щы-
хъуари Бахъсэн къалэрщ. 
Къалэ кIуэцIым хэхыпIэ 16 
къы щы зэIуахат. Дэтхэнэри 
зыхуэныкъуэ Iэмэпсы мэхэм-
рэ санитар хуэIухуэщIэхэмкIэ 
къызэгъэпэщат. Бахъсэн 
 къалэм щIыпIэ унафэр зехьэ-
нымкIэ и IуэхущIапIэм хъы-
бар къызэритамкIэ, псори 
зэхэту цIыху мин 25-м нэбла-
гъэм Iэ яIэтащ, ар къалэм 
цIыхуу дэсым я процент 80,6-
рэ мэхъу.

ЦIыхур фIым, и гъащIэр зэ-
пэщ зыщI зэхъуэкIыныгъэхэм 
щыгугъыу хыхьащ хэхыны-
гъэхэм. Арагъэнущ граждан 
къалэныр зыгъэзащIэхэм ха-
бзэр къызэпызыуд къахэ-
мыкIыу хэхыныгъэ махуищыр 
щIрагъэкIуэкIар.

ШУРДЫМ Динэ.

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ дзэ 
ДыщэкI Соня, корректорхэу 
 Инэ ро къуэ Азэмэт (1, 4-нэ нап.), 

(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-

Къуршхэр зи кIуапIэ

Щэнхабзэ

Лъэпкъ  зэхэгъэжым  пэщIэту

Пенсэхэр

Хабзэм тепщIыхьмэ, сабий куэд зыпI 
анэхэр пенсэм нэхъ пасэу кIуэну хуитыны-
гъэ яIэщ. 2024 гъэр къызэрихьэрэ ар 
къагъэсэ бэпащ анэу 110-м. Абыхэм ящыщу 
8-м сабиитху, нэхъыбэ къалъхуащ, 23-м – 
сабииплI,  79-м - сабиищ. 

ФИГУ къэдгъэкIыжынщи, сабиищ къэ-
зылъ хуа цIыхубзхэр пенсэм кIуэну хуитщ 
илъэс 57-рэ ныбжьым. Сабии 4-м я анэхэр 
илъэс 56-м, сабии 5 е нэхъыбэ зиIэхэр илъэс 
50 ныбжьым. 

Урысейм и Социальнэ фондым и къудамэу 
КъБР-м щыIэм пенсэм ехьэлIа Iуэхухэр нэхъ 
пасэу егъэхьэзыр. Я хуитыныгъэхэмрэ я пен-

сэр зыхуэдэнумрэ къащIэн папщIэ анэхэм 
нэхъ пасэу зыхуагъэзапхъэщ республикэ 
ОСФР-м и клиент IэнатIэм. 

ИтIанэми къэлъытапхъэщ быныбэ анэхэм 
нэхъ пасэу пенсэр хуагъэувын папщIэ абыхэм 
адэ-анагъэ хуитыныгъэр щхьэщамыхауэ е 
япIыну къызэращтар Iуахыжауэ зэры щы-
мытыр. 

- 2024 гъэм пенсэм кIуэну анэм илъэс 15 
мынэхъ мащIэ лэжьауэ, и щхьэзакъуэ пенсэ 
коэффициентыр 28,2-м мы нэхъ лъахъшэу 
щытын хуейщ, - жиIащ УФ-м и Социальнэ 
фондым и Къэбэрдей-Балъкъэр къудамэм и 
унафэщI Бакъ Николай.

ДЫГУЛЫБГЪУ Жантинэ.

ЦIыхур зэса мардэхэр 
псын щIэрыщIэу гъащIэм 
ехъуэж, нэр зыхьэхуа 
 тво р чес кэ IэдакъэщIэкIхэм 
уатет хы хьын къудейр къы-
зэ рыгуэкI еплъыкIэхэм 
 къи гъэтIэсэгъуейуэ.

«ЦIЫХУХЭМ я лъэIукIэ су рэт 
сощI» жиIэу зытетха, Голов-
ком и цIэр зезыхьэ уэрамым 
тет абджыпс унэм ублэкIын 
къудейм узыIэпешэ. Мурад 
сщIащ сыщIыхьэу хуиту зы-
щысплъыхьыну - хэт ди-
мыхьэхыр сурэтыщIхэм я Iэ-
дакъэм къыщIэкIа теплъэ-
гъуэ дахэхэм…

Пасэрей кхъуэщыным ит 
сэхуран гъэгъа Iэрамэшхуэр 
зэ еплъыгъуэкIэ репродукцэу 
къысфIэщIат. Абдежым гу-
фIэу къызбгъэдыхьащ ику ит 
ныбжь зиIэ цIыхубз лъагъу-
гъуафIэ. Уянаевэ Юлиет ар - 
сурэтыщIт. УпщIэ леи къызи-
мыту ар лъэныкъуэкIэ екIуэ-
тэкIащ, сурэтхэм гупсэхуу са-
хэплъэну Iэмал къызиту. 
Апхуэдэ щэным деж къыщы-
щIидзэрт цIыхум бгъэдэлъ 
зэчийм узыIэпишэнуми, пIэ-
щIэ гъуэр птелъу укъы зэ-
рыщIэкIыжын Iэмал къэп-
лъыхъуэнуми. Салоным щIэт 
«гармоние» телъыджэр зыкIи 
зэпимыуду абы щэхуу къыз-
жиIащ сурэт псори езым 
зэриIэдакъэщIэкIыр… Адрей 
псори щылейт дахагъэм и ду-
нейм. Иджы си гупсысэм 
зэригъэзахуэр а псом хухэс-
хыну тхыгъэм и гъэпсы кIэ 
сщIы нурт - сыхуейтэкъым 
творческэ цIыхум и зэфIэкIыр 
биографие гъущэрэ абы зэ-
гуэр къыхуагъэфэща гулъы-

Гуапэ зэрыхъущи, ди щIыналъэм щы ма-
щIэкъым зи дуней тетыкIэкIэ, ябгъэдэлъ 
зэфIэкIрэ Iуэху зехьэкIэкIэ щапхъэу бгъэ-
лъагъуэ хъуну цIыхухэр. Апхуэдэхэм 
ящыщщ «Адыгэ псалъэ» газетым илъэс 
куэд лъандэрэ и ныбжьэгъуфI, абы зи тхы-
гъэ хьэлэмэтхэр, купщIафIэхэр къытехуэ, 
УФ-м и Журналистхэм я зэгухьэныгъэм хэт 
ди нэхъыжьыфI Къардэн Мухьэмэд зи 
 гугъу къытхуищIыр.

 
«БАЛИГЪ сыхъуатэкъым сэ газетым тхэн 

щыщIэздзам. БлэкIа илъэс 70-м щIигъуа 
цIыхуищэ зыбжанэм сахуэзащ, сатетхыхьащ.

Я фэр зэрызэхуэмыдэм хуэдэщ цIыхухэри. 
Языныкъуэхэм зэуэ псэр яхьэху, адрейхэм 
гъэщIэгъуэн гуэр ядыболъагъу, нэгъуэщIхэ-
ми ябгъэдэлъ зэчийм удахьэх. Къэхъуакъым 
сызыхуэза, сызытетхыхьа цIыхухэм ящыщ 
сыщыхущIегъуэжа, ар сыт хуэдэ лъэпкъым 
къыхэкIами.

Зи гугъу сщIыну адыгэ пщащэри абыхэм 
ящыщ зыщ, Балъкъыз Iэминатщ, «Бахъсэн» 
газетым и редактор нэхъыщхьэщ.

ЩыIэщ цIыху, унафэщI шэнтым къызэ-
рытехутэу щыкI, укIытэр, нэмысыр зыфIэ-
кIуэд. Апхуэдэм етIуанэу ухуэзэну пфIэфIы-
нукъым.

Зэгуэрым IуэхукIэ хуеин сыхъуауэ, Бахъсэн 
редакцэм сыкIуащ. Сызыхуейр щIэстэкъы-
ми, сщIэнур сымыщIэу, кIэлындорым сытету 
цIыхубз дахэ цIыкIу къызбгъэдыхьэри къы-
зэупщIащ сызыхуеймкIэ икIи «Редактор нэ-
хъыщхьэ» жиIэу зытет бжэмкIэ сригъэблэ-
гъащ . Ар газетым и редактор нэхъыщхьэ 
 Балъкъыз Iэминатт. И псэлъэкIэмкIэ, зэры-
зыкъысхуигъэзамкIэ гу лъыстащ гу къэ кIын-
шэу зэрыщымытыр икIи зыбгъэдэт IэнатIэм 
пщIэшхуэ зэрыхуищIыр. Газетыр къа лэ, рес-
публикэ псэукIэм и гъуджэщ, ар фIыуэ 
къызэрыгурыIуэм и щыхьэту, абы и пщIэр 
Iэтын, цIыхухэр зыхуей куэдыр къыща гъуэтын 
зэрыхуейми дытепсэ лъы хьащ. А цIыхубз 
щIалэм и гупсысэкIэр сигу ирихьауэ, сы-
щIэкIуа Iуэхури схузэфIигъэкIауэ сыкъы-
щыщIэкIыжым щIэх-щIэхыурэ редакцэм сы-
кIуэмэ зэригуапэр къызжиIащ икIи нэмыс 
ищIу сыкъыщIишыжыну кабинетым къы-
щIэкIащ. Дауи, гу къыслъитауэ къы щIэкIынщ 
си ныбжьымкIэ, си къежьэжыкIэмкIэ. Абы си 
Iэблэр иубыдри, етIуанэ къатым сы къри-
шэхыжащ, хуабжьу къысхуэсакъыу рэ.

- Дэнэ щыIэ укъэзыша уи гъусэр? - жиIэу 
къызэрызэупщIымкIэ къызгурыIуащ, си за-
къуэмэ, машинэкIэ сригъэшэжыну зэрыхэ-
тыр. Сэ рулыр зэрысIыгъыр жесIащ. Сызэ-
пип лъыхьри жиIащ: «КхъыIэ, Мухьэмэд, 
хуэму, сакъыу кIуэж», - жиIэри сыкъригъэ-
жьэжащ. 

Мазэ дэкIауэ, редакторыр къоджэ жаIэри 
телефонкIэ хъыбар сагъэщIащ. СыщIра-
джам и щхьэусыгъуэм сыщыщIэупщIэм 
жиIащ Налшык къалэ сызэрашэн хуейр. 
«Тхьэм ирещIи, зэIущIэ гуэрым срагъэблэ-
гъэну ара хъунщ», - жысIэри, абы тезухуауэ 
сытесабырэжащ. Дынэсри бжэ сызыIуашам 
сыкъоджэ: «Министр культуры» жиIэу тетхат. 
СыщIохьэри, щIалитI щIэсщ къызожьэри. 
Зыр министр Къумахуэ Мухьэдинт. 

- КъБР-м ЩэнхабзэмкIэ и министерствэм 

Налшык къалэм иджыблагъэ щекIуэкIащ 
зэзауэ зыхэт самбэ лIэужьыгъуэмкIэ щIы-
налъэ хэм я зэхьэзэхуэ, «Лъэпкъ зэхэгъэж 
щIы ным и бийщ спортыр» къыхуеджэны-
гъэм щIэту.

Я ХЬЭЛЪАГЪ елъытауэ гуп 18-уэ спортсмен-
хэр щыгуэшауэ щыта зэпеуэм хэтащ 2006 - 
2008, 2008 - 2010 гъэхэм къалъхуахэу, Кавказ 
Ищхъэрэм и бэнакIуи 100-м щIигъу. 

Къэбэрдей-Балъкъэрым и командэм зэхьэ-

зэхуэм медаль 23-рэ къыщахьащ: дыщэу 4, 
дыжьыну 6, домбеякъыу 13. Япэ увыпIэхэр къа-
хьахэщ Къудей Беслъэн, Къанщауэ Темырлан, 
Гафуров Алиджан, Понэж Хьэсэн сымэ.

Зэхьэзэхуэм къыщыхэжаныкIахэр ягъэкIуэ-
нущ Урысейм зэзауэ зыхэт самбэмкIэ пашэны-
гъэр къыщыхьыным хуэунэтIауэ мы гъэм фо-
кIадэм Курган областым хыхьэ Кстовэ къалэм 
щекIуэкIыну зэпеуэм. 

ТЭМОКЪУЭ Едыдж.

Минводы къалэм иджыблагъэ щекIуэкIащ 
щIыналъэхэм футбол цIыкIумкIэ я зэхьэзэхуэ, 
«CUP ATLETIK» зыфIащар. Абы щызэпеуащ 2015 
- 2016 гъэхэм къалъхуахэр.  Зэхьэзэхуэм хэтащ 
Кавказ Ищхъэрэм и щIыналъэхэм я спорт еджа-
пIэхэм, футбол клубхэм я командибл.

КЪЭБЭРДЕЙ-Балъкъэрым и щIыхьыр абы 
щахъу мащ Iэпщэ Александр и цIэр зезыхьэ спорт 
еджапIэм и футболист цIыкIухэм икIи ехъулIэны-
гъэфI щызыIэрагъэхьащ. Ди командэм иригъэ-
кIуэкIа зэIущIэ псоми щытекIуэри, япэ увыпIэр къи-
хьащ. Зэхьэзэхуэм топджэгу нэхъыфIу къыщалъы-
тащ Токуев Байсангур. 

ЦIыкIухэр зыгъасэр Дарчиев Аланщ.

НАУРЫЗЫКЪУЭ Ислъам.

Япэ увыпIэр

Мы тхыгъэр зытеухуар 
УФ-м и Альпинистхэм я 
зэгу хьэныгъэм хэт, дуней 
псом цIэрыIуэ щыхъуа аль-
пинист лъэщ Пекъу 
 Али нэщ. УмыгъэщIэгъуэн 
плъэ  кIыркъым а хъыджэбз 
IэмащIэлъэмащIэ цIыкIум 
дуней псом щынэхъ лъагэу 
къалъытэ къурш 14-м щы-
щу 11-м пIалъэ кIэщIым 
 къриубыдэу дэкIыу абы я 
щыгум адыгэ ныпыр щиIэ-
тын зэрыхузэфIэкIар.

ПЕКЪУ Алинэ Шэджэм 
ЕтIуанэ къуажэм къыщалъ-
хуащ. Художественнэ гим-
настикэмрэ теннисымрэ зы-
хуэзыгъасэ хъыджэбзыр 
къы щыдэкIуэтейм бгыхэм я 
дахагъымрэ уардагъымрэ 
ит хьэкъуащ. Абы дезыгъэ-
хьэхар спортыр, бгым дэкIы-
ну, зыплъыхьакIуэ кIуэну зы-
фIэфI и адэрщ. Бгым дэ-
кIынымкIэ абы щапхъэ 
 хуэхъуащ а IуэхумкIэ щы цIэ-
рыIуэхэу Месснер Райн-
хольдрэ Букреев Анатолэрэ. 
Мы зэманым Алинэ Нал-
шыкрэ Москварэ щопсэу. 
КъБКъУ-м и филологие ин-
ститутым инджылызыбзэм-
кIэ и къудамэр къиухащ. 

Бгы къэс ущыдэкIыну пIа-
лъэ яIэжщ, гъэм и зэманкIэ 
тепщIыхьмэ. Алинэ нэгъуэщI  
къэралхэм я спортсменхэр 
зыхэт гупым я гъусэу 2023 
гъэм мэлыжьыхьым и 16-м 
дэ кIащ Аннапурнэ къур-
шым, абы и лъагагъыр метр 

къыбгъэдэкI ЩIыхь тхылъыр удот, илъэс куэд 
щIауэ псэ хьэлэлу лъэпкъ щэнхабзэм зегъэу-
жьыным узэрыхуэлажьэм, цIыхубэр ущии-
ным жыджэру узэрыхэлэжьыхьым икIи зэры-
зебгъэужьым папщIэ», - жиIэу къысIэщIилъ-
хьам нэхъри си лъэр жан ищIауэ сыкъашэ-
жащ.

ЦIыхум и гъуэгур гъащIэм къыщигъуэтын 
папщIэ, Iэджэм мэлъыхъуэ. Ерыщу лъыхъуэм  
зылъыхъуэр къегъуэт, зыщIэхъуэпсыр зыI э-
регъэхьэф. Ар къохъулIэным лъабжьэ хуэхъу-
жыр укъызыхуигъэщIа IэщIагъэм урилэжьэ-
ныр аращи, зыIэрызыгъэхьэфым и насыпщ. 
ГъащIэ гъуэгуанэм щыхухахар тыншу къыхи-
хыфащ, абы насыпыфIэ ищIащ Iэминат. И 
лэжьыгъэм и гур етауэ, махуэ къэс щIэ гуэр-
хэм лъыхъуэу зэманыр псынщIэу кIуащ. 
Иджы Балъкъызыр зи IэщIагъэм фIыуэ 
хэзыщIыкI лэжьакIуэщ, унафэщIщ. ЗэфIэхын 
хуейуэ и пащхьэ къиувэ Iуэхугъуэхэм щы-
шынэркъым, аращ абы щIыжиIэр: «Лэ жьа-
кIуэ Iей щыIэкъым, ар зыбгъэдэт IэнатIэм 
зэрыдебгъэхьэхщ».

Гуми псэми дыхьэ Iэминат щхьэкIэ, «цIыху 
хъарзынэщ» жыпIэу а псалъэ зытIумкIэ зэ-
фIэбгъэкIыныр мащIэщ. Псом я щхьэращи, 
жиIар сыт щыгъуи егъэпэж. Iэминат и хущ-
хъуэгъуэр и хьэлэлагъырщ, гуапагъырщ. 
Аращ мыбы щылажьэ дэтхэнэми уеупщIамэ, 
щIыжаIэр: «Iэминат и гу хуабагъэм щыщ 
Iыхьэ ялъос ар зыхуэзэ, зэпсалъэ дэтхэнэ 
мыбы къекIуалIэми».

Апхуэдэ цIыхущ Iэминат. Езыр щIалэми, 
къыгурыIуащ нэхъыжьхэм ядэIэпыкъумэ, 
нэмыс яхуищIу щытмэ, абыхэм щIалэ гъуалэр 
ягъэсэнымкIэ, Хэкур фIыуэ ялъагъунымкIэ 
сэбэпышхуэ зэрахуэхъунур.

Гъуэгуанэ дахэ тетщ Iэминат. Ирехъу ар 
кIыхь. Сохъуэхъу узыншэну, ехъулIэныгъэхэр 
зыIэригъэхьэну, ди Бахъсэн къалэ дахэм и 
пщIэмрэ и нэмысымрэ къиIэту куэдрэ лэжьэ-
ну.

Псори къызэщIиубыдэу жысIэнщи, узыщIэ-
хъуэпс псори Алыхьым къуигъэхъулIэ, Iэми-
нат!»

Зыгъэхьэзырар ТАМБИЙ Линэщ. 

8091-рэ мэхъу. КъыкIэ лъы-
кIуэу накъыгъэм и 18-м ду-
ней псом щынэхъ лъагэ 
дыдэ Эверест – метр 8848-
рэ хъур - къихьэхуащ. А ма-
хуэ дыдэм Алинэ къищтащ 
Лхоцзе бгыр – метр 8516-рэ. 
Накъыгъэм и 29-м ар щыIащ 
Макалу – метр 8485-рэ, мэ-
къуауэгъуэм и 26-м Нанга-
Парбат – 8126-рэ, бадзэуэ-
гъуэм и 19-м Броуд-Пик – 
8051-рэ, бадзэуэгъуэм и 
 27-м К-2 – 8611-рэ, шыщ-
хьэуIум и 2-м Гашербрум 1 – 
метр 8080-рэ, фокIадэм и 

22-м Ма наслу – метр 8163-
рэ, фокIадэм и 29-м Дхаула-
гири – метр 8167-рэ къурш-
хэм. Жэпуэгъуэм и 6-м, 
иужьрейуэ, ар дэкIащ метр 
8201-рэ зи лъагагъ Чо-Ойю 
бгым. Къурш 14-м ящыщу 
зды нэмысауэ къэна щыми я 
щыгум дэкIынут ар нэгъабэ, 
альпинистхэр бгым дэкIыну 
хуит щащI пIалъэр (я шына-
гъуэншагъэм теухуауэ) и 
кIэм нэмысауэ щытамэ.

- Псоми щIэдзапIэ яхуэ-
хъуар  2017 гъэм Урысеймрэ 
Европэмрэ я бгы нэхъ лъагэ 

ды дэу къалъытэ Iуащхьэма-
хуэ сызэрыдэкIарщ. Абы 
щыгъуэ бгыхэм теухуа тхы-
гъэ, тхылъ куэд седжэу щIэз-
дзащ. ИтIанэ Килиманджа-
рэрэ Аконкагуэрэ сыдэкIащ. 
Абы щыгъуэт Эверест и щы-
гум сихьэну сигу щислъхьар, 
«Эверест» фильмым сыще-
плъар, - жеIэ Алинэ. - Си 
Iыхь лыхэм, си лъэпкъэгъу-
хэм сызэрагъэгушхуэм, ахэр 
къызэрыздэщIыр зэры зы-
хэсщIэм си лъэр нэхъри жа-
ну щIигъэкIащ, къару къы-
зэрымыкIуэ къысхалъхьащ 
икIи щытыкIэ гугъу куэдым 
сыкърашащ, гугъуехьхэр 
сщагъэпсынщIэу. Си лъэпкъ 
ныпыр здызохь сыт хуэдэ 
бгы сыдэкIми, адыгэр дуней 
псом дыщызэбгрыдзащи. 
НэгъуэщI лъэпкъхэр щIоуп-
щIэ абы тет вагъуэ 12-м къи-
кIым рэ сызыщыщ лъэп-
къым рэ. Бгым ущыдэкIын 
хуейр абы гукIи-псэкIи ущы-
хуэхьэзырым и дежщ, армы-
хъумэ ехъулIэныгъэ ущыщIэ-
хъуэпсыркъым е Iуэху зэIу-
мыбзхэмрэ гугъуехьхэм рэ 
защыпыIубдзыркъым. Iэп къ-
лъэпкъыр лъагагъым хуэ-
хьэзыру щытын хуейщ, ар-
мыхъумэ псэзэпылъхьэпIэ 
уихуэныр зыхуэIуа щыIэ-
къым.

Гъуэгу кIыхь ущытехьэкIэ, 
бгы ущыдэкIкIэ, дауи, гъусэ 
пхуэхъу цIыхум куэд елъы-
тащ. Абы и лъэныкъуэкIэ 
Али нэ цIыху гъэщIэгъуэн 
куэ дым хуэзащ, ныбжьэгъу 
зэ хуэхъуащ. Хъыджэбзым 
къы зэрилъытэмкIэ, абы 
цIыху зэхущытыкIэм, гъа-
щIэм ухурегъаджэ. Пса-
лъэм щхьэкIэ, Эверест щы-
дэкIам Алинэ и гупым хэтащ 
Иорданием щыщ зы адыгэ 
щIалэ. И анэмрэ Алинэрэ 
абы телефонкIэ адыгэбзэкIэ 
зэрызэригъэпсэлъар гукъи-
нэж щыхъуащ. 

Дуней псом и альпинист 
нэхъ жан дыдэхэм къайгу-
гъуэкI  бгы лъагэхэр псэзэ-
пылъ хьэпIэщ. Ар Алинэ къе-
хъулIащ, лейуэ зыхуимыгъэ-
сауэ икIи ахъшэкIи зыми 
щымыгугъыу. КъыжыIап-
хъэщ, альпинист лъэрызе-
хьэхэм абы илъэс бжыгъэ 
зыбжанэ зэрытрагъэ-
кIуадэр. Алинэ альпиниз-
мым куууэ пымыщIауэ, Iуэ-
хум зы хуимыгъэхьэзырауэ 
зэман кIэщIым и хъуэпса-
пIэм щIы нэсыфам и щхьэу-
сыгъуэр и мурадым лъэIэ-
сыным ерыщу зэрыхуэ-
кIуэрщ, и къаруи, зэмани, 
зэфIэкIи емыблэжу. 

ТЕКIУЖЬ Заретэ.

Ди къэралым щыIэщ зи ныбжьыр илъэс 80-м щхьэдэ-
хахэм зэрадэIэпыкъу Iэмал зэмылIэужьыгъуэхэр. Къап-
щтэмэ, апхуэдэхэм хухагъахъуэ жьыгъэкIэ ират страхо-
вой пенсэхэм. НобэкIэ Къэбэрдей-Балъкъэрым щопсэу 
къэдгъэлъэгъуа илъэс бжыгъэм зи ныбжьыр щIигъуа 
пенсионеру 19424-рэ.

КЪЭГЪЭЛЪЭГЪУЭН хуейщ хущIагъу ахъшэр зэрылэжьа 
илъэс бжыгъэми, и улахуэр зыхуэдами, хилъхьа страховой 
ахъшэр зыхуэдизми зэремылъытар. Къапщтэмэ, 2024 
гъэм страховой пенсэм хущIагъур сом 8134,88-рэ мэхъу, 
апхуэдэу щыщыткIэ, зыхагъэхъуа ахъшэр сом 16 269,76-рэ 
хъунущ. 

ЖьыгъэкIэ зыхагъэхъуа пенсэр къаIэрыхьэн папщIэ зи 
гугъу тщIыхэм зыщIыпIи зыхуагъэзэн хуейкъым. Зыхуха-
гъэхъуа ахъшэр цIыхум хуаутIыпщ и ныбжьыр илъэс-80-м 
щыщхьэдэхам къыкIэлъыкIуэ мазэм щегъэжьауэ. 

Мыбдеж къыщыхэдгъэщынщ зыхущIагъур жьыгъэкIэ 
страховой пенсэхэр зратхэм я закъуэу зэрыщытыр. Жьы-
гъэкIэ социальнэ пенсэхэр е ныкъуэдыкъуагъэкIэ ахэр зра-
тхэм апхуэдэ хущIыгъуныгъэ хабзэм щыубзыхуакъым. 
ЗыпIыр зэрыфIэкIуэдам пэкIуэу пенсэр зратхэми зи гугъу 
тщIы ахъшэм хуэдэ хущIагъунукъым. 

Гу лъывэдгъэтэну дыхуейщ япэ гупым хыхьэ ныкъуэды-
къуэхэу зи ныбжьыр илъэс 80 ирикъуахэри абы щыгугъ 
зэрымыхъунур – абыхэм апхуэдэр хущIагъуакIэщи.

Мыхьэнэшхуэ иIэщ ират пенсэ лIэужьыгъуэр зыхуэдэм 
емылъытауэ, зи ныбжьыр илъэс 80-м щхьэдэхам ар 
зезыхьэну цIыху ирагъэбыдылIэ зэрыхъунуми. Зи ныбжь 
хэкIуэтам кIэлъыплъым мазэ къэс сом 1200-рэ ират икIи ар 
абы хуаутIыпщ зэрихьэм и пенсэм и гъусэу. И фIэфIыны-
гъэм тещIыхьауэ, езы пенсионерым ахъшэр зезыхьэ цIы-
хум иритыфынущ. 

 Жьы хъуар зэрызэрихьэм пэкIуэу ахъшэ хуагъэувын па-
пщIэ цIыхум Къэрал IуэхутхьэбзэхэмкIэ порталым, СФР-м 
и клиент къулыкъум е МФЦ-м лъэIу тхылъ иритын хуейщ, - 
къет УФ-м и Социальнэ фондым КъБР-м щиIэ къудамэм и 
пресс-IуэхущIапIэм.

УЭРДОКЪУЭ Женя.

тэхэм я бжыгъэр къэгъэлъэ-
гъуэнымкIэ згъэнщIыну.

Хуиту зэпызоплъыхь гъуэ-
гурыкIуэу сыздыблэкIым, 
псом япэу си нэм къыфIэна 
сэхуран Iэрамэр - Vinsenta 
Van Gog и сэхуранхэр сытым 
щыщ жыпIэнщ! Абдежым гу-
кIэ зэпэслъыту сыхуежьащ а 
IэрамитIым яхъумэ щэхухэр - 
Ван Гог ейм и репродукцэ 
сиIэт. Си гум къэкIар зэуэ 
езу пIэхыжащ, дэтхэнэ зы 
«шедевр» лэжьыгъэми къыд-
гурымыIуэ куэд зэрыхэлъыр 
и щхьэ къысфIэхъужри. ИтIа-
ни, сегупсысырт илъэс 500 - 
600 ипэкIэ ящIа Iэда-
къэщIэкIым иубыда лъага-
пIэр зэи къэмылэнджэжын 
зэрыхъуам… А зэман жы-
жьэм лъандэрэ сыт хуэдиз 
сурэтыщIым я сэхуран Iэрамэ 
дапщэ дунейм къытехьа, ар 
япэм ефIэкI пэтми, бжьыпэр 
зэи къазэрылъымысынур 
ящIэ жу… Гъэгъам и зэхэгъэу-
вэкIэр, абы ирихьэлIа сэху-
сэплъхэм я зэхуэхьыкIэр, су-
рэ тыр къэгъэнэIуэным хуэ-
щIауэ къигъэсэбэпа лъащIэр 
- я дэтхэнэми уатхьэкъу.

Уянаевэм и реализм гъэп-
сы кIэр лъэныкъуэ куэду гуэ-
шащ: ди лъахэр зэрыкъулей, 
гум къехуэбылIэ теплъэ-
гъуэхэр, ирехъу ар пасэрей 
унэ, пхъэщхьэмыщхьэ Iэнэ. 
Гъэм и зэблэкIыгъуэ зэман-
хэм ятрищIыкIахэр IупщIщ, я 
жыпхъэ щхьэхуэ яIэжщ, ауэ 
яхуэбгъэдэн дэнэ къипхын зэ 
еп лъыгъуэкIэ къызэрыгуэ-
кIыу зэхэт удз гъэгъа Iэра-
мэхэм, щхьэгъубжэ зэIухам 
къы зэ щIиубыдэ теплъэ кIа-
пэм, хы Iуфэхэм щызэш 

 гъуазэ ны къуэкъутэм…
Гъэгъа жанрым темыкIыу 

гъэпсыкIэхэр щихъуэжа чэ-
тэн хэми уарохьэлIэ, узде-
плъым, арт гъэпсыкIэм зэуэ 
ухашэрэ, уи гупсысэр нэхъри 
зэкIэщIахыу. Дэрэжэгъуэ 
 къует кхъуэщын хужь-ша-
къафэм пыIухауэ къыщ-
хьэщыт хризантемэ гъэгъа 
хужьхэм. А тIур зэпэIэщIэу 
ищIащ сурэтыщIым, хьэр-
шымрэ щIылъэмрэ гупсы-
сэкIэ ар зылъагъухэм зэпа-
щIэжынуми хуиту.

Иджырей сурэтыщIхэм я Iэ-
дакъэщIэкIхэр цIыхубэм къа-
хуэнэн папщIэ, гугъуехь 
щхьэ хуэхэм пэщIэтын хуей 
мэхъу. Апхуэдэхэм деж уней 
салонхэм мыхьэнэшхуэ яIэщ. 
Абыхэм цIыху куэд щыщахуэу 
пхужыIэнукъым, ауэ гъащIэм 
къыщыхъу сыт хуэдэ зэ-
хъуэкIыныгъэхэми емы лъы-
тауэ, ахэр къызыгурыIуэ, да-
хагъэм дэрэжэгъуэ къы хэ-
зыххэр щыIэнущ икIи абыхэм 
Iэмал къуат а зы сурэтыщIым 
и дунеймрэ и зэфIэкIымрэ 
нэхъ куууэ ущыгъуэзэнымкIэ. 
Ди республикэм уней салон-
хэр иджыпстукIэ щымащIэщ, 
сурэт гъэлъэгъуапIэ Iэхуит-
лъэ хуит инхэр зэрыщымыIэм 
хуэдэ къабзэу.

ЦIыхум я гъащIэр нобэ 
мылъкум нэхъ тегъэщIа 
 хъуащ, - жаIэнущ куэдым, 
псэ лъамэ, арщхьэкIэ а дэ-
зыхьэхынур япэщIыкIэ ялъа-
гъун хуейт. Сыти жыIи Iэда-
къэщIэкI нэсым блэкIын куэд 
щыIэкъым, къахуэмыщэху-
ми, еплъын къудей щхьэкIэ.

ЛЪОСТЭН Музэ.

8091-рэ мэхъу КъыкIэлъы- 22-м Манаслу – метр 8163-

къыбгъэдэкI ЩIыхь тхылъыр удот, илъэс куэд

МЫ КЪЫДЭКIЫГЪУЭМ

Къэбэрдей-Балъкъэрым ЩэнхабзэмкIэ и министерствэр, КъБР-м и Журналистхэм я зэ-
гухьэныгъэр, «КъБР-Медиа» къэрал кIэзонэ IуэхущIапIэр, «Къэбэрдей-Балъкъэр» ВТК-р, 
«Адыгэ псалъэ», «Кабардино-Балкарская правда», «Заман», «Горянка», «Советская моло-
дёжь» газетхэм, «Iуащхьэмахуэ», «Литературная Кабардино-Балкария», «Минги Тау», 
«Нур», «Нюр», «Солнышко» журналхэм я редакцэхэр, «КъБР-Инфо» хъыбарегъащIэ аген т с т-
вэр, «Эльбрус» тхылъ тедзапIэр, Къэбэрдей Адыгэ Хасэр яхуогузавэ «Iуащхьэмахуэ» жур-
налым и редактор нэхъыщхьэ Мыкъуэжь Анатолэ Хьэбалэ и къуэмрэ а журналым и ре-
дактор Мыкъуэжь Людмилэ Хьэбалэ и пхъумрэ я анэ Мыкъуэжь (Бицу) КIулэ Мурат и 
пхъур дунейм зэрехыжам къыхэкIыу. 

«Эльбрус» тхылъ тедзапIэм и лэжьакIуэхэр хуогузавэ а IуэхущIапIэм илъэс куэдкIэ щы лэ-
жьа, Къэбэрдей-Балъкъэрым и цIыхубэ усакIуэ Бицу Анатолэ Мурат и къуэм и шыпхъу 
 Мыкъуэжь (Бицу) КIулэ Мурат и пхъур дунейм зэрехыжам къыхэкIыу. 

Урысейм и ТхакIуэхэм я зэгухьэныгъэм и Къэбэрдей-Балъкъэр щIыналъэ правленэр хуо-
гузавэ УФ-м и ТхакIуэхэм я союзым хэт, «Iуащхьэмахуэ» журналым и редактор нэхъыщхьэ 
Мыкъуэжь Анатолэ Хьэбалэ и къуэм и анэ Мыкъуэжь (Бицу) КIулэ Мурат и пхъур дунейм 
зэрехыжам къыхэкIыу. 

